CONGREGATIO GENERALIS LXXXIV
21 septembris 1964

Exc.mus P. D. PericLEs FEeLICI, arch. tit. Samosatensis, §s. Conci-
lii secretarius genevalis:

Patres wvenerabiles, hac nocte piissime obiit exc.mus D. Ioseph
Gawlina, arch, tit, Madytensis. Recolere hic fuvat, in memoriam tanti
viri, efus ultimam orationem in hoc Concilio — etiam hodie debebat
loqui — fuisse de laudibus B. Mariae Virginis, cuius oratu spem fovere
licet fore, ut illum Christus Filius Dei vivi intra paradisi semper amoena
virentia constituerit et inter oves suas verus ille Pastor agnoverit. Reci-
temus pro anima ipsius de profundis...

Em.mus P. D. Eucentus card. Tisserant: De profundis clamavi
ad te, Domine... etc.

Secretarius gemeralis; Commendo etiam precibus Patrum venerabi-
lium excmum D. Leonem Nigris, arch. tit. Philippensem, qui gravis-
sime decumbit,

Hodie igitur celebratur octogesima quarta congregatio generalis,
quam moderatur em.mus ac rev.mus D. Iulius Dopfner, arch. Mona-
censis et Frisingensis.

Durante hac congregatione, distribuetur Patribus folium continens
illud additamentum schemati de cura episcoporum pastorali, de quo
mentionem feci in ultima congregatione. Hic textus iam legitur in
relatione, Attamen, in folio distincto distribuetur, ita ut addatur sche-
mati quod iam Patres prae manibus habent,

Em.mus cardinalis decanus, qua praefectus Congregationis Caere-
monialis, monet em.mos cardinales, ut feria IV proxima et feria VI
vestes induant violaceas, cum sint Quatuor Tempora.

Feria autem IV proxima, uti notum ifam factum est a Ss.mo Do-
mino, peculiati honote celebratur apostolus S. Andreas, hic in Basilica
Vaticana, Ipse Summus Pontifex deferet ad altare venerandum caput
apostoli. Deinde, coram Sanctissimo, celebratur Missa ab em.mo card.
archipresbytero huius Basilicae. Post celebratam Missam, habebitur,
ut moris est, congregatio generalis; sed, durante hac congregatione, ve-
nerandum caput prostabit venerationi Patrum, hic in Basilica, in altari
ubi nunc expositum est Evangelium,

Durante hac congregatione, uti nostis, Patres venerabiles, fient sex
primae suffragationes de cap. III schematis De Ecclesia. Ante suffraga-
tiones tamen, habebuntur relationes quibus jam studere potuistis. Com-
missio theologica petiit — et moderatores annuerunt — ut legeretur
primo relatio quae dicitur « altera », nempe in qua exponuntur difficul-
tates; deinde, relatio quae dicitur « prior » in fasciculo, ubi illustratur
textus. Itaque hoc otdine relationes legentur.

Dum autem suffragationes fient (ego legam suo tempore textum
suffragandum), prosequetur disceptatio circa schema de pastorali epi-
scoporum munere in Ecclesia. Utl patet, et dicam suo tempore etiam,
suffragatio circa singula puncta fiet tantummodo per placet et non pla-
cet. Placet iuxta modum reservatur integro capiti.

Loqui igitur postulaverunt circa schema de pastorali episcoporum
munere in Ecclesia em.mi ac rev.mi DD. cardd. Paulus Aemilius Léger.
arch, Marianopolitanus in Canada et Carolus Confalonieri; exc.mi DD.
Toannes Nuer, ep. tit. Phatanensis in Aegypto; Henricus Compagnone,
ep. Anagninus in Italia; Agnellus Rossi, arch. Rivi Nigri in Brasi-
lia; Rodulfus Staverman, vic. ap. Kotabaruensis in Indonesia; Ioan-
nes Guyot, ep. Constantiniensis in Gallia; Alexander Renard, ep. Ver-
saliensis in Gallia; Richardus Guilly, ep. Georgiopolitanus in Guyana
Britannica; Ioseph Urtasun, arch. Avenionensis in Gallia; Paulus Barra-
china, ep. Oriolensis-Lucentinus in Hispania; Aemilius Guerry, arch.
Cameracensis in Gallia; Toannes Sauvage, ep. Anneciensis in Gallia;
Fugenius I’Souza, arch. Bhopalensis in India; Marius Maziers, ep. aux.
Lugdunensis in Gallia; Heribertus Bednorz, ep. tit. Bullensium Regio-
rum; Micha&l Miranda, arch. Mexicanus in Mexico; Ioannes Baptista
Przyklenk, ep. lanuariensis in Brasilia; Ioannes Iriarte, ep. Reconqui-
stensis in Argentina; Villelmus Pluta, ep. tit. Leptimagnensis in Polo-
nia; Leonidas Proafio, ep. Rivibambensis in Aequatore; Samuel Ruiz,
ep. Chiapasensis in Mexico; Ignatius Ziadé, arch. Berytensis Maroni-
tarum in Libano; Augustinus Lopes, ep. Portalegrensis in Lusitania;
Antonius Baraniak, arch. Posnaniensis in Polonia, qui loquitur nomine
defuncti Tosephi Gawlina; Carolus Himmer, ep. Tornacensis in Belgio;
Joannes McEleney, ep. Kingstonensis in Jamaica.

Moderator: Incipit nunc series relationum de cap. IIT schematis
de Ecclesia.

Primus referet exc.mus D. Franciscus Frani¢, ep. Spalatensis, et ad
loquendum se praeparet em.mus D. Franciscus Konig, arch. Vindobo-
nensis.

Exc.mr P. D. FRANCISCI FRANIC
Episcopi Spalatensis et Makarskensis

RELATIO QUAE DIFFICULTATES MOVET

Tuxta mandatum Consilii Praesidentiae Commissionis pro coordi-
nandis laboribus Concilii et em.morum Moderatorum referam de difficul-
tatibus principalioribus quae factae sunt in ipso Concilio a Patribus, con-
tra quaedam substantialia puncta doctrinae Capitis huius...

1. De sacramentalitate Episcopatus

Declaratio schematis in N. 21, pag. 62, linn. 26-38 dirimere intendit
quaestionem historice complexam et obscuram quae hucusque inter theo-
logos disputabatur: Utrum consecratio episcopalis sit ordo sacramentalis
distinctus ab ordine presbyterali ideoque imprimens characterem di-
stinctum, an potius sit extensio vel complementum ipsius presbyteratus,
perficiendo characterem presbyteralem respectu Corporis mystici,

Nunc vero schema ut certam proponit primam affirmativam par-
tem, scu doctrinam de sacramentalitate Episcopatus, inter alia asserens:
« Docet Sancta Synodus episcopali consecratione plenitudinem conferri
sacramenti Ordinis » (¢bid., linn. 32-35). Et proculdubio hanc¢ sacramen-
talitatem Episcopatus cum charactere distincto maior pars theologorum,
etiam thomistarum, hodie iam defendit. Ideo pauci Patres fuerunt, qui
in Concilio contra hanc doctrinam locuti sunt, plane ipsam impu-
gnhando.

Cum vero hucusque manebat libertas disputandi de hac re, plures
Patres postulaverunt ne definiretur et ...* ne declararetur sacramentalitas
Episcopatus, utpote quaestio adhuc disputata inter theologos, praesertim
post nova documenta inventa citrca originem Episcopatus monarchici et
circa ministtum extraordinarium ordinum maiorum, Non enim hoc
prudens videtur ...*, cum res non sit tali gradu matura, stante controver-
sia theologica et complexitate quaestionis.

IL. De collegialitate episcoporum

Imprimis nullum iam dubium supetrest, quin omnes Patres conci-
liares supremam et plenam potestatem Summi Pontificis in universam
Ecclesiam agnoscant, secundum definitiones Vaticani I, ut saepius fuit
repetitum in Secunda Sessione huius Sacrae Synodi. Ipse textus schema-
tis noviter propositus hanc veritatem nunc clare et pluries affirmat. Ita

13

videntur superatae difficultates quae a quibusdam Patribus motae fue-
runt contra hanc supremam, plenam ac personalem potestatem Ponti-
ficis in universam Ecclesiam.

Attamen, iuxta hanc definitam veritatem, schema declarare ut cer-
tam intendit novam doctrinam de Collegio episcoporum habente quo-
que iure divino supremam potestatem in totam Ecclesiam. Hoc praeci-
pue proponitur in N. 22 huius capitis, ubi inter alia dicitur: « Ordo
autem episcoporum ... subiectum quoque supremae ac plenae potestatis
in universam Fcclesiam exsistit » (pag. 64, linn. 9-11). Deinde etiam
additur: « Suprema in universam Ecclesiam potestas, qua istud Colle-
gium pollet, solemni modo in Concilio Oecumenico exercetur » (pag. 64,
linn. 30-33). Hac autem suprema potestate Collegium episcoporum pollet,
etiam dispersum per universum orbem, iuxta ea quae sequuntur, ibid.
linn, 37-43.

Quae quidem doctrina in ipsa S. Scriptura et institutione divina fun-
data proponitur, nam Christus duodecim Apostolos ad modum Collegii
instituit (N. 19, lin. 14), et « statuente Domino » (N. 22, pag. 63,
lin. 15), hoc Corpus Apostolicum in Collegio episcoporum continuo per-
severat eique succedit (N. 20, 22). Alterum fundamentum iuris divini
affertur ex consectatione episcopali, quae conferret simul cum potestate
suprema ordinis, etiam munera docendi et regendi, seu ipsam potesta-
tem iurisdictionis (N. 21, pag. 62, linn. 38-40).

Ex istis aliisque verbis (quae etiam occurrunt in schemate De mu-
nere pastorali episcoporum) clare constat schema attribuere Collegio
episcoporum supremam potestatem in universam Ecclesiam etiam extra
Congcilium, seu habitualiter et modo permanenti, licet praedicta « pote-
stas independenter 2 Romano Pontifice exerceri nequit », ut etiam ad-
ditur, N, 22, linn, 11-13.

In schemate ergo subiecta habitualia et iuris divini unius eiusdem-
que potestatis supremae in Ecclesiam universam duo essent: Alterum
subiectum Summus Pontifex solus, tamquam persona physica, alterum
Collegium episcoporum cum et sub Capite eius, Romano Pontifice, qui
in Collegio non est primus inter pares, sed exercitium potestatis supremae
episcoporum impedire et nullam reddere potest; non vero ipsam potesta-
tem nullam reddere, quam Collegium episcoporum semper habet in actu,
etiam extra Concilium...*

1. Secundum tamen multorum Patrum conciliarium opinionem, ista
doctrina schematis salvare non videtur doctrinam dogmaticam Conci-
lii Vaticani I de Primatu Romani Pontificis. Ibi enim definitur; « Si
quis itaque dixerit Romanum DPontificem habere ... tantum potiores
partes, non vero totam plenitudinem huius supremae potestatis ... A. S. ».

Tuxta vero declarationes schematis, N. 22, episcopi eamdem plenam
ac suptremam potestatermn ab ipso Christo acciperent vi consecrationis
episcopalis, eamque cum Papa et sub Papa participarent, licet collegia-
liter. Quomodo ergo haec duo inter se conciliari possunt? Papa inde non
haberet sub omni respectu totam plenitudinem potestatis in Fcclesiam,
cum episcopi vere essent comparticipes, etsi subordinati, istius supremae
potestatis, haberentque ius co-gubernandi, cum ipso et sub ipso, uni-
versam Ecclesiam, Nemo enim non videt hanc doctrinam afferre limita-
tionem ac deminutionem universali potestati Summi Pontificis, qui non
posset se subtrahere ab obligatione utendi quoque Collegio episcopo-
rum, aut quibusdam repraesentantibus eiusdem, ad gubernandam univer-
sam FEcclesiam..’

2. Doctrina schematis de existentia supremae potestatis Collegii epi-
scoporum ex institutione divina probari non potest ex S. Scriptura et
Traditione, secundum multorum Patrum sententiam. Et argumenta quae
a schemate adducuntur ex utroque fonte non sunt certa.

Tanquam probatio biblica fundamentalis, sequens in schemate af-
fertur, N. 22, pag. 1, linn. 16-19: « Illud ligandi atque solvendi munus,
quod uni Petro datum est (Mz, 16, 19) Collegio quoque Apostolorum suo
Capiti coniuncto, tributum esse constat (Mz. 18, 18) ».

Attamen, secundum responsum Pont, Commissionis Biblicae Sum-
mi Pontificis iussu ad hanc quaestionem dirimendam interrogatae, prae-
dictus textus Mz 18, 18 non certo probat quoad supremam potestatem
Collegio Apostolorum collatam,

Sed multi Patres putant sic dictam collegialitatem nec Traditione
probari posse, quamvis schema in id nitatur, Dicit enim schema in art. 21,
nn. 38-40, pag. 62s.: « Episcopalis autem consecratio, cum munere
sanctificandi, munera quoque confert docendi et regendi, quae tamen
natura nonnisi in communione cum Collegii Capite et membris exerceri
possunt ».

Argumenta in hoc numero 21 adducta cognita erant sanctis Patribus,
scriptoribus ecclesiasticis sanctisque nostris Doctoribus et praesertim
Summis Pontificibus, qui tamen indesinenter affitmant tantummodo
Papam habere totam potestatem immediate a Christo acceptam, episco-
pos tamen habere potestatem immediate a Papa et mediate solum a
Christo.

Leo XIII, postquam edixerat Episcopos recipere potestatem me-
diante Romano Pontifice, eruit hanc conclusionem, rei maxime con-
gruentem: « ex quo plane intelligitur excidere Episcopos iure ac pote-
state regendi, si a Petro eiusve Successoribus scientes secesserint » (Satis
cognitum: A.S.S. 28 [ 1895-1896], pag. 733). Et iterum: « nemo igitur,

nisi cum Petro cohaereat participare awuctoritatem potest, cum absurdum
opinari, qui extra Ecclesiam est, eum in Ecclesia pracesse » (ibid.,
pag. 734).

Idem ac luculentius docet Pius XII in pluribus documentis, quorum
verba exscribuntur,

« Episcopi nec nominati nec confirmati a Sede Apostolica, immo
contra expressas eius ordinationes electi et consecrati, nulla fruuntur po-
testate magisterii et iurisdictionis, cum iurisdictio episcopis per unum
Romanum Pontificem obtingat, quemadmodum in Litteris Encyclicis
Mystici Corporis hisce verbis monuimus: “ Sacrorum Antistites ... ad
propriam cuiusque dioecesim quod spectat, utpote veri Pastores assigna-
tos sibi greges singuli singulos Christi nomine pascunt et regunt; id
tamen dum faciunt, non plane sui ivris sunt, sed sub debita Romani Pon-
tificis auctoritate positi, quamvis ordinaria iurisdictionis potestate
fruantur, immediate sibi ab e¢odem Pontifice Summo impertita ” (Enc.
Moystici Corporis, diei 29 mensis iunii 1943: A.AS., 35 {1943],
pp. 211-212), Quam doctrinam, datis postea ad vos Litteris Ad Sinarum
gentems, iterum memoravimus: * iurisdictionis potestas, quae Summo
Pontifici iure ipso divino directe confertur, Episcopis ex eodem provenit
iure, at monuisi per Petri Successorem, cui quidem non tantum christi-
fideles, sed episcopi etiam omnes et oboedientize obsequio et unitatis
vinculo subiici et adhaerere tenentur * (Enc. Ad Sinarum gentem, diei
7 mensis octobris 1954: A.A.S., 47 [1955], pag. 9. Enc. Ad Aposto-
lorum Principis, diei 29 mensis iunii 1958: A.AS., 50 [1958],
pp.- 610-611) »,

Idemque repetit in pluribus Allocutionibus, verbi gratia: Ad praedi-
catores quadragesimales (17-2-1942), Ad auditores Rotae Romanae
(2-10-1945), et Ad Turistas catholicos (6-12-1953): « I Pastori ricevono
dal Papa immediatamente la lovo ginrisdizione e la loro missione ».

Papa Toannes XXIII dicit de episcopali consecratione: nulla pro-
fecto « oriri potest iurisdictio, cum sine apostolico mandato peracta
fuerit » (A.A.S., 50 [1958], pag. 983).

Dicunt aliqui Romanos Pontifices praecitatos loqui de uno tantum
exercitio iurisdictionis, non vero de iurisdictione ipsa. Id tamen falsum
est, ut patet cuilibet legenti textus. Doctrina ergo de Collegio episco-
porum, prout in schemate proponitur, secum fert necessario improbatio-
nem plurium Romanorum Pontificam. Quod sane quam absonum sit a
quolibet Concilio, nemo non videt.

Si vero admittitur furisdictionem episcopalem etiam quoad exsi-
stentiam a Papa dependere propter structuram organicam Ecclesiae,
tunc non intelligitur haec affirmatio nisi admittatur jurisdictionem epi-

scopalem a Papa dependere ideoque ab ipso in suo esse profluere et
per Papam derivare a Christo », sicut docet Pius XII.

Inter scriptores ecclesiasticos adducere liceat Tertullianum, qui clare
dicit: « Memento ... Claves eius hic Dominum Petro et per eum Eccle-
slae reliquisse » (Scorpiace, X, 8 - Corpus Christ., II, pag. 1088).

Inter magistros diversarum scholarum catholicarum, qui quidem
in hac materia unanimes sunt, audiatur S. Thomas:

« Duplex est in spiritualibus potestas: una quidem sacramentalis,
alia furisdictionalis.

Sacramentalis quidem potestas est quae per aliquam consecrationem
confertur. Omnes autem consecrationes Ecclesiae sunt immiobiles, ma-
nente re qude comsecralyr, sicut etiam patet in rebus inanimatis, nam
altare semel consecratum non consecratur iterum nisi fuerit dissipatum.
Et ideo talis potestas secundum suam essentiam remanet in homine qui
per consecrationem eaw: est adeptus quamdiu vivit, sive in schisma sive
in haeresim labatur,

Sed quia potestas inferior non debet exire in actum nisi secundum
quod movetur a potestate superiori, ut etiam in rebus naturalibus pa-
tet, inde est quod tales usum potestatis amittunt, ita scilicet quod non
liceat eis sua potestate ufi. Si tamen usi fuerint, eorum potestas effec-
tum habet in sacramentalibus, quia in his homo non operatur nisi sicut
instrumentum Dei, Unde effectus sacramentales non excluduntur propter
culpam guamcumgue conferentis sacramentum.

Potestas autem furisdictionalis est quae ex simplici iniunctione howti-
nis confertur. Ft talis potestas non immobiliter adhaeret, Unde in schi-
smaticis et haereticis non manet. Unde non possunt nec absolvere nec
excommunicare nec indulgentias facere, aut aliquid huiusmodi. Quod si
fecering, nibil est actum.

Cum ergo dicitur tales #on habere potestatem spiritualem, intelligen-
dum est vel de potestate secunda; vel, si referatur ad primam potestatem,
non est referendum ad ipsam essentiam potestatis, sed ad legitimum
usum eius » {Summa Theol., 11-11, q. 39, a. 3c).

In genere potest dici doctrinam schematis, quae affirmat collationem
iurisdictionis episcopis in ipsa consecratione episcopali, esse doctrinam
destitutam ...° fundamento. Quia vero quaedam opiniones, de quibus erat
fere concordia inter theologos plurium saeculorum, ex schematibus Com-
missionis Theologicae expunctae sunt, etiam haec quaestio a fortiori
removeri debet.

Revera doctrina de collegialitate episcoporum, prout in schemate
proponitur, erat ante paucos annos doctrina quam nonnisi paucissimi
theologi defendebant, fere omnibus contradicentibus, Et nunc est ali-

quoram ® voluntas quod haec doctrina adeo immatura accipiat Concilii
approbationem.

Econtra est alia opinio inter Patres, secundum quam opinionem
haec doctrina a Sacrosancta nostra Synodo proponi non potest, nisi prius
omnimode certe probetur. Non enim negatut doctrinam contrariam quan-
dam probabilitatem habere, sed negatur illam habere talem certitudi-
nem, qualis requiritur, ut a Concilio proponatur,

3. Schema vult concordare supremam potestatem Papae cum pote-
state episcoporum. Haec tendentia est laudanda, imo necessaria pro no-
stto Concilio, quod vult dare nobis docttinam de episcopis. Sed con-
cordia in schemate non obtinetur.

Nam schema distinguit inter iurisdictionem et eins exercitium et
dicit Collegium episcoporum habere habitualiter et modo permanenti,
proinde etiam extra Concilium, furisdictionem universalem in totam Ec-
clesiam, sed Romanum Pontificem posse impedire exercitium huius su-
premae potestatis.

Haec affirmatio multis Patribus videtur esse infundata, Nam si epi-
scopl revera in consecratione episcopali accipiunt potestatem activam,
i. e. veram furisdictionem in FEecclesiam universalem (nam potestas in
ecclesiam particularem accipitur per Bullam pontificiam) et quidem ab
ipso Christo Domino: tunc revera omnes episcopi rite consecrati per
ipsam consecrationem intrant, iure divino, in Collegium episcoporum et
in ipso Collegio habent ... potestatem con-gubernandi simul cum Papa
. totam Ecclesiam. Quod Christus dedit, Papa auferre non potest.
Papa tenetur uti hoc Collegio episcoporum, sicut quidam Pater revera
dixit "' in hoc Concilio. Proinde potestas suprema Papae limitatur per
Collegium, quia omnis potestas habet ius ad exercitium.

Schema pag. 64, art. 22, num. 37-43 salvare vult libertatem Papae.
Et ideo docet Papam posse etiam extra Concilium vocare episcopos ad
actionem collegialem vel saltem eorum actionem uti collegialem appro-
bare vel recipete. Ita supponitur potestatem collegialem episcoporum
posse esse sine suo exercitio. Sed vera potestas actualis et activa quae
non exercetur videtur esse inutilis ..."”, Ast Deus inutilia non facit. Ergo
vel Papa non potest nullum reddere exercitium potestatis supremae col-
legialis episcoporum, vel potestas episcoporum nulla est nisi a Papa ipsis
episcopis tribuatur ...".

4. Tdeo quidam Patres proposuerunt opinionem secundum quam in
consecratione episcopali accipitur a Christo immediate simul cum ple-
nitudine sacerdotii quaedam aptitudo seu potentia passiva, non activa,
ad iurisdictionem sacram.

Ista potentia actuatur a Papa per vocationem, approbationem, vel



CONGREGATIO GENERALIS LXXXIV 199

liberam receptionem actionis collegialis episcoporum sive in Concilio
Oecumenico in uno loco coadunato sive extra Concilium. Ista potentia
est magni momenti et in ordine gratiae constituere potest titulum exigi-
tivum gratiae episcopalis et in ordine iuridico dicere potest, uti dixerunt
quidam Patres, aptitudinem positivam ad iurisdictionem cuius est apta
sicut omnis potentia apta est ad actum proprium, Semper tamen ista
potentia a Papa actuari debet, idest dari illi qui actu eam non habet.

Solummodo in ista suppositione contradictio inter Supremam et ple-
nam potestatem Papae et potestatem propriam episcoporum evitari po-
test, Papa nempe semper actu gaudet suprema potestate in totam Eccle-
siam, collegium vero episcoporum talem potestatem habet potentialiter
semper et actu eam habet quando eius potentia actuatur a Papa.

Tantummodo haec doctrina vere biblica et traditionalis exhibetur,
quae salvat sine ambiguitate doctrinam Vaticani I de primatiali potestate
Papae, salvat Ecclesiam a periculo dyarchiae, confirmat unitatem Eccle-
siae, quae unitas in hodiernis circumstantiis et magnis periculis maxime
nobis necessaria esse videtur,

Debeo adiungere quod in Concilio etiam observatum est, quod scili-
cet per theoriam collegialitatis non recte expositam, limitatur non solum
potestas Papae, sed etiam potestas singulorum episcoporum in eorum
dioecesibus. Ita verificaretur illud quod Summus Pontifex Paulus VI
dixerat in allocutione inaugurali huius sessionis, scilicet limitationem
potestatis Papae secumferre limitationem potestatis episcoporum.

Proinde humiliter propono nomine multorum Patrum,"” emendatio-
nem textuum schematis loquentium de Collegio episcoporum eiusque
potestate. Nam esset omnino quid novum et inauditum atque extra-
neum © quod aliqua doctrina quae ante Concilium habebatur minus com-
munis, minus probabilis, minus fundata, ex improviso fiat probabilior,
imo certa et matura pro insertione in Constitutione dogmatica conciliari.

Liceat addere opinionem illorum Patrum, quibus humiliter adhae-
reo, qui putant difficultates principaliores contra textum schematis es-
sentialiter superari posse per insertionem in ipsum textum sequentis
vel similis declarationis ..."": « Mens Concilii non est dirimere quae-
stiones disputatas de origine iurisdictionis episcoporum et de natura po-
testatis collegialis episcoporum, utrum scilicet ista potestas permanecn-
ter actu exsistat, necne et ideo istae quaestiones liberae disputationi re-
linquuntur ».

Nam pro praxi omnes nos unanimes szzzus,” quod actiones colle-
giales ** episcoporum dari non possunt sine Papa et tales actiones cum
Papa et sub Papa dari posse, etiam frequenter, imo et permanenter, si
Papae placuerit. Dissensus noster versatur citca quaestionem theoreti-

cam, qude tamen habet valde magnum influxum in praxim, undenam
scilicet ..."” proveniat potestas collegialis episcoporum, utrum nempe ex
Christo per Papam, an ex Christo ad episcopos sine Papa. Si ergo hanc
quaestionem inter magnos theologos disputatam liberam relinquimus,
unanimitas in Concilio obtineri potetit et pax magna inter nos regnabit.”

111, De Diaconatu

Multi Patres locuti sunt atque obsetvationes suas miserunt contra
restaurationem diaconatus stabilis, praesertim contra instaurationem dia-
conatus stabilis uxorati. Certe ex votatione facta die 30 octobris 1963 in
hac aula constat longe maiori numero patrum placere ita apparari schema
ut oppottunitas consideretur instaurandi diaconatum ut gradum distinc-
tum et permanentem sacri ministerii, secundum utilitatem ecclesiae in
diversis regionibus.

Cum quaestio sit magis disciplinaris quam dogmatica, ex votatione
Patrum, qui respondebunt ad quaestiones propositas in ipsa relatione a
Commissione de doctrina fidei et morum, patebit qualis sit mens Coneilii
de ista quaestione.

Perscrutans interventus Patrum ...” in Concilio puto illos Patres qui
locuti sunt contra instaurationem diaconatus prae animis habuisse defen-
sionem sacrae legis caelibatus in Ecclesia pro illis qui in maioribus ordi-
nibus constituuntur. Si nempe ab ista lege eximerentur diaconi, tunc
forsan haec exemptio esset primus gradus ad debilitandum caelibatum
sacerdotalem. Revera populus ita intellexit nostram discussionem de in-
stauratione diaconatus uxorati. Immo prodierunt quidam articuli, scripti
etiam a professoribus sacerdotibus catholicis, qui proponunt possibili-
tatem accipiendi ordinem sacrum presbyteratus sine caelibatu.

Si ergo instaurare Concilio placuerit diaconatum uti ordinem perma-
nentem, melius esset etiam pro istis diaconis praescribere caelibatum, ut
ita etiam orthodoxis, immo et ipsis protestantibus demus exemplum,
quantum Ecclesia catholica magni facit caelibatum, ut eum praescribat
etiam suis diaconis. Nam ... orthodoxi magni faciunt suos monachos
et suos episcopos, maxime quia observant vitam caelibem. Immo qui-
dam pater, abbas benedictinus ex Germania, nobis in hac aula..” te-
status est etiam protestantes idem sentite de caelibatu.

Sed maximum damnum putant multi patres fore pro Ecclesia catho-
lica et pro sacris vocationibus sacerdotalibus, si Concilium approbaverit,
ut etiam iuvenes possint ordinem sacrum diaconatus accipere sine lege
caclibatus. Tunc etenim deberemus seminaria pro diaconis iuvenibus

formandis instituere et hoc maximum damnum nostris seminariis in-
ferret...*

Addere velim, quod in Jugoslavia ...” pro 8 millionibus orthodoxo-
rum in eorum seminariis habentur circa 800 seminaristae, dum pro 6 mil-
lionibus catholicorum in Jugoslavia habentur plusquam 3.000 ... semi-
naristarum. Tlli praeparantur pro sacerdotio uxorato..”, dum hi ..*
pro sacerdotio sine uxore. Non est ergo quaestio de uxore, sed de fide
viva, quae gignit virgines.

Propterea nil mirum, si quidam episcopus orthodoxus in Jugosla-
via ...” cohortatus est quendam nostrum episcopum catholicum ad defen-
sionem diaconatus caelibis in Ecclesia catholica, Nam ministri sacri, qui
caelibem vitam ducunt, secundum illum episcopum orthodoxum, multo
validius resistere possunt impugnationibus contra fidem. Quod expe-
rientia nostra quotidie comprobat.

Multi ergo Patres putant talem esse verum realismum supernatu-
ralem.

In oratione: ' I11 schematis de Ecclesia. ? quidam etiam. 3 illis
Patribus. * Contra istam doctrinam schematis habentur graves difficultates.
> Haec est opinio multorum Patruom et theologorum, quorum mentem sincere
refero. $ certa. 7 deberet. ¥ deest. ? et accipiunt, © sub
Papa, " Patres revera dixerunt. Z et mortua, ¥ et communicetur.
“ proponunt multi Patres. 5 deest. 1 haec est declaratio quam petunt
isti Patres. ¥ yidemur esse. ¥ deest. ¥ __ est quaestio —. ? po-
terit regnare. 2 __ qui ingenti numero inveniuntur —, 2 fratres nostri.
® in suo interventu. ¥ quod fere omnes Patres dixerunt. B . ex mea
experientia —. % quasi 4.000. 7(800). B quasi 4.000 praepatan-
tur, B frater episcopus, homo honestus et pius,

Em.mus P. D. FRANCISCUS carp. KONIG
Archiepiscopus Vindobonensis

RELATIO DE NN. 18-21

Dr EPISCOPIS SUCCESSORIBUS APOSTOLORUM
ET DE EPISCOPATU UT SACRAMENTO

Venerabiles Patres,

...! In capite tertio nostri schematis, postquam de institutione duo-
decim apostolorum actum est, transitus fit ad successores Apostolorum
qui sunt episcopi. — Quod episcopi in locum Apostolorum successerint,

iam pluries ab Ecclesia catholica solemniter declaratum est (cf. Concilium
Tridentinum, in sessione vigesima tertia, in capite IV; cf. Concilium Va-
ticanum I in sessione quarta, caput I1T).

Attamen, ut doctrina Ecclesiae maxima qua potest claritate etiam
non-catholicis exponatur, Commissio doctrinalis necessarium duxit omnia
testimonia quae afferuntur, omnesque textus qui citantur, ita examini
critico subiicere ut nihil exinde affirmetur ultra id quod revera in ipsis
obicctive continetur, Agitur enim de re non tantum maximi momenti,
sed etiam — inquantum de successione agitur — multum discussa, non
quidem inter catholicos, sed inter historicos et exegetas non catholicos.

Ideo ratione habita omnium emendationum a Patribus proposita-
rum textus in n. 20 — olim n. 13 — non paucas mutationes passus
est, sed nihil substantialiter mutatum est eorum, quae a Patribus iam
adprobata fuerunt:

Id est in prima paragrapho n. 20 redactio concinnior facta est.
— In secunda paragrapho afferuntur guaedam testimonia, tum Scriptu-
rae, tum traditionis antiquissimae, quibus constat apostolos non tantum
habuisse adiutores in suo ministerio, sed etiam cogitasse de continuatione
sui ministerii, per quosdam viros probatos, inter quos, inde a primis
tempotibus episcopi eminent, — Redactione fere integrali huius para-
eraphi revera nihil novi invenitur, nisi quod textus modo cautiori adhi-
bentur, et fit progressus ab adiutoribus Apostolorum ad successores
eorum,

In tertia paragrapho eiusdem numeri, petentibus multis Patribus,
fit statim descriptio munerum episcoporum prout apparet in primis
documentis Traditionis. Deinde, facto ut antea parallelismo inter succes-
sionem Petri in Romano Pontifice et successionem Apostolorum in epi-
scopis, et ut elementum principale huius numeri vigesimi clare in lucem
ponatut, S. Svnodus docet episcopos ex divina institutione in locum Apo-
stolorum successisse. Cetera vix mutantur.,

Sub n. 21 — olim 14 — agitur de episcopatu ut sacramento.
Commissio doctrinalis, rationem habens animadversionum Patrum, pri-
mum mutavit ordinem paragraphotum, ut clarius appareat nexus cum
iis guae in numero praecedenti afftrmantur.

In illa autem paragrapho quae nunc est prima, quaedam mutata sunt
ita. ut iam ab initio sermo fiat de Sacerdotio ipsius Christi, iuxta vota
plurium episcoporum, Hoc breviter fit cum verbis desumptis ex aliquo
sermone S. Leonis Magni, quibus affirmatur praesentia et actio Summi
Sacerdotis Christi in pontificibus qui sunt eius ministri. Deinde hoc mi-
nisterium vel servitium episcoporum breviter exponitur: in primo loco
ponitur munus praedicandi omnibus gentibus verbum Dei deinde mini-

sterium sacramentorum, tandem munus regendi populum Novi Testa-
menti. Cetera autem in hac paragrapho minoris momenti sunt et potius
stilistica vel modum loquendi magis biblicum respiciunt,

Paragraphus quae nunc est secunda profundius mutata est propter
duas rationes:

1) Quidam Patres voluerunt ut sacramentalitas episcopatus magis po-
sitive affirmetur, quin sub verbis lateat quaedam implicita redarguitio
eotum qui hanc sacramentalitatem negaverunt. Ut tali petitioni satis fiat,
Commissio theologica censuit incipiendum esse a dono Spiritus Sancti
apostolis ab ipso Christo concesso. Deinde agitur de impositione ma-
nuum, quae in epistolis pastoralibus describitur et cuius consecratio epi-
scopalis est continuatio — iuxta mentem traditionis. Quibus praemissis,
sacramentalitas consectationis episcopalis verbis claris affirmatur, scil.;
« Docet autem sancta Synodus episcopali consecratione plenitudinem
conferri sacramenti ordinis ». — Commissio doctrinalis autem censuit
hic non agi de definitione solemni,

Pro tali autem doctrina authentice proponenda exstant rationes gra-
ves, scil.:

1° argumentum ex liturgia;

2° argumentum ex natura rei, quod illa consecratio episcopalis
sit apex sacerdotii;

3° factum historicum validae consecrationis episcopalis sine prae-
cedenti ordinatione presbytetali;

4° quod textus sedulo evitat quaestiones adhuc disputatas inter
theologos.

Notandum insuper est die 30 octobris 1963 Patres quaestioni pro-
positae « uttum placeat Patribus ita apparari schema ut dicatur episco-
palem consecrationem summum gradum sacramenti Ordinis constituere? »
respondisse « placet »: 2123; non placet: 34, — Potius tamen quam
« summus gradus » sacramenti Ordinis — ut notaverunt multi Patres -
episcopatus dicendus est « plenitudo sacramenti Ordinis », seu totalitas,
omnes partes ordinis includens, et in quo inferiores ordines participant.
Qui modus dicendi videtur omnino congruus et ideo in schemate intro-
ductus est.

2) Secunda ratio mutandi textum fuit votum permagni numeti Pa-
trum qui petierunt ut explicite dicatur per episcopalem consecrationem
conferri tria munera sanctificandi, docendi et regendi. Haec affirmatio
ceteroquin continebatur explicite in textu schematis prout propositus
fuit in prima sessione Concilii (n. 14, linn, 1-7), et iterum in nota 10
schematis discussi in secunda sessione (Nota 10, p. 34), Cum igitur tam
multi Patres hanc additionem petierunt, atque argumenta valida adsint

ad eandem affirmandam, Commissio doctrinalis censuit illam esse reti-
nendam sicuti potestis legete in textu vobis proposito: scilicet « episco-
palis autem consecratio, cum munere sanctificandi, munera quoque con-
fert docendi et regendi, quae tamen natura sua nonnisi in communio-
ne cum collegii capite et membris exerceri possunt ». His verbis, ut patet,
fit distinctio inter munus et etus exercitium, quae distinctio iam ab ipso
S. Thoma usurpatur (2* 2*° q. 39, a. 3), atque patet ex eo quod potestas
quae per consecrationem datur numquam avulsa considerari potest ab
ecclesiae organismo prout a Christo institutus est.

Cetera quae in novo schemate continentur a textu in secunda ses-
sione discusso parum differunt. Notandum tamen est, de charactere fieri
mentionem statim cum gratia Spititus Sancti (cf. lin. 6, p. 63), iuxta desi-
deria non paucorum Patrum. Attamen character non ponitur ante gra-
tiam, etsi nonnulli Patres hoc petiverint. Commissio potius censuit ser-
vandum esse ordinem qui habetur in Concilio Tridentino. In afhirmando
charactere, verba ita selecta sunt ut abstrahatur a quaestionibus dispu-
tatis; utrum nempe sit novus character vel tantum ampliatio characteris
presbyteratus, et ita porro.

Adduntur aliqua verba quibus iterum affirmatur relatio ministerii
hierarchici Ecclesiae cum Christo Magistro, Pastore et Pontifice, secun-
dum desiderium corum qui volunt magis explicitam affirmationem totalis
dependentiae huiusmodi ministerii a plenitudine potestatis Christi. Epi-
scopos presbyteris superiores esse non explicite effertur, sicut antea
fiebat, quia iam satis patet ex eo quod episcopatus est plenitudo sacra-
menti Ordinis.

Similiter deletur illud quod episcopus non potest rursus laicus fieri,
quia eius dignitas modo positivo exprimenda est.

In fine numeri 2! tandem affirmatur quod soli episcopi per sacra-
mentum Ordinis novos electos in corpus episcopale assumere possunt.
Tta evitatur quaestio obscura de ordinationibus a presbyteris factis
(cf. DENZ.-ScHON. n. 1145 et 1290). His ultimis verbis iam fit transitus
a consecratione episcopali ad aggregationem in collegium episcoporum,
de quo in numero sequente agitur.

Rogamus vos, venerabiles Fratres, ut ea, quae Commissio de doc-
trina fidei et morum maxima cura ad mentem Patrum redegit vestro
suffragio confirmetis,

In oratione: ' Antequam incipiam praelectionem relationis meae, praemittam
quae seguuntur, ad mentem Commissionis doctrinalis ita expressam in sessione
feriae VI hebdomadae elapsae: scilicet relationes, quae nunc exhibentur, et quae
in fasciculo praeiacenti exstant numero primo, i. e. I, IT et III loco, non sunt

relationes maioritatis, sed relationes approbatac a tota Commissione doctrinali.

Ita ad mentem Commissionis doctrinalis non exstant relationes maioritatis vel

minoritatis. Etiam sic dicta « altera relatio », quae ab exc.mo Franié modo lege-

batur, non est relatio minoritatis neque ab exc.mo Relatore ita exhibebatur.
Relatio mea respicit n. 20 et n. 21, qui sunt numeri potiores.

Exc.mus P. D. PETRUS PARENTE
Archiepiscopus tit. Ptolemaidensis in Thebaide

RELATIO DE NN. 22-27

De COLLEGIO ET MUNERIBUS EPISCOPORUM

Venerabiles Patres,

- ... Honori et oneti mihi est illud doctrinae caput in hac sacrosancta
aula exhibete et illustrare quod, utpote Concilii Vaticani I interrupti
carminis continuatio et complementum, huius Concilii Vaticani IT quasi
cor dici potest...”

Agitur enim de nn. 22-27 cap. ITI schematis De Ecclesia, ubi Colle-
gio Apostolorum, a Christo Domino instituto, Collegium episcoporum
succedere ostenditur, quorum quidem sacra dignitas ac potestas, sive
personalis sive collegialis, dignoscitur atque iuxta testimonia divinae re-
velationis sive scriptae sive traditae apte determinatur...’

Neminem fugit momentum historicum ac dogmaticum istius doctri-
nae capitis, quod per se solum Concilii Oecumenici adaequatum obiectum
constituere posset..."

- Textus exhibitus fructus est magni laboris ac tribulationis ob graves
rei difficultates, quae superandae erant..’

Sola vox « Collegium » non parvum terriculum quibusdam facta est,
evocans etrroneas vicissitudines Bolgeni, Conciliarismi, Gallicanismi, ...°
ac proinde timorem ingerens ne, asserta Collegialitate, R. Pontificis Pri-
matus in discrimine poneretur. Commissio Doctrinalis, quae priorem
textum fere unanimiter ..." approbaverat, quasdam obiectiones et sugge-
stiones ..." attente consideravit atque textui illi nonnullas emendationes
adici sivit, ut videre est in volumine distributo. Sed nondum quies facta
est, unde, profundioris perpensionis causa, statutum est ut in aula simul
cum relationibus favorabilibus etiam .contrariae legantur..’

Praestat ut primo loco textum ipsum ad trutinam revocem, magis
sistendo in n. 22, qui est praecipuus; deinde obiectionibus, quae factae
sunt vel fieri possunt, quantum possum satis faciam..."”

I - De ipso textu

Imprimis n. 22 origo divina Collegii Apostolorum asseritur illa
phrasi « Statuente Domino », ..." fuxta Novi Testamenti litteram ac spi-
ritum, Quae quidem interpretatio assensu Pont. Commissionis Biblicae
suffragata est (cf. folium adnexum).

Perseverantia autem collegialitatis in successoribus Petri et caetero-
rum apostolorum logice consequitur ex perennitate Ecclesiae a Christo...”
promissa; quam quidem perseverantiam documenta non pauca traditio-
nis confirmant (cf. adnotationes sub litt, G n. 22, pag. 89 in vol.).

Deinde fit transitus ad episcoporum Collegii potestatem determi-
nandam. Ut erroneac interpretationis pericula praecaveantur, iam in li-
mine enetgice asseritur: « Collegium auctoritatem non habet nisi simul
cum Romano Pontifice, Successore Petri, ut capite intelligatur ». Et
majoris claritatis causa addita sunt verba: « huiusque integra manente
potestate Primatus in omnes sive Pastores sive fideles ».

Tertio loco, plena suprema universali R. Pontificis, Vicarii Christi,
potestate asserta, gravis enuntiatur propositio: « Ordo autem episco-
porum, qui Collegio Apostolorum in magisterio et regimine pastorali
succedit ... una cum capite suo, Romano Pontifice, et numquam sine hoc
capite, subiectum quogque supremae ac plenae potestatis in universam
Ecclesiam exsistit », Ratio subiecti suptemae ac plenae potestatis, quae
imprimis Romano Pontifici personaliter competit, hic etiam Collegio tri-
buitur, id est rursus Romano Pontifici et Episcopis ei assidentibus. Quae
quidem assertio fundamentum habet in M¢. 28, ubi Christus suam ipsius
potestatem Collegio Apostolorum simul sumpto contulit. Ad idem sua-
dendum etiam M. 18 aliquo modo confert, ubi potestas ligandi et sol-
vendi, iam Petro tradita (c. 16), etiam ceteris Apostolis confertur. Col-
legium episcopale, quod in Concilio Oecumenico concrete elucet, iuxta
C.I.C. (can, 228), supremam habet potestatem in universam Ecclesiam,

Ex actis Concilii Vaticani I satis patet resonuisse sententiam illam
secundum quam episcopi cum Papa coniuncti supremam ac plenam po-
testatem participant, cum ipsi in Concilio adsint non ut vicarii vel de-
legati R. Pontificis, sed ut Tudices et Legislatores authentici potestatem
cum R. P. exercentes in universam Ecclesiam..."

Non dirimitur quaestio de unitate vel pluralitate subiecti, sed etiamsi
sint duo subiecta, inadaequate quidem distincta, unica manet potestas;
quae quidem etiam extra Concilium collegialiter exerceri potest, dum-
modo S. Pontifex, pro suo supremo iure, episcopatum ad actum collegia-
lem invitet et vocet. Neque magni facienda est difficultas contra vocem

« plena », quae potestati tum R. Pontificis solius tum R. P. et episco-
porum cum ipso coniunctorum tribuitur,

Fortasse maior est difficultas de voce « suprema », quam tamen C.I.C.
tribuit Concilio Oecutnenico.

Sed utraque difficultas evanescit si recte consideretur, ut iam in-
nuimus, non duplicem esse potestatem Ecclesiae sed unicam, quam Chri-
stus integro Collegio Apostolico (Petro et Apostolis ceteris) contulit.

Neque denegatur, immo explicite asseritur illam supremam potesta-
tem competete R. Pontifici personaliter et super ipsos episcopos, in-
quantum ipse est Vicarius Christi, unde ianua aperta manet etiam sic
dictae potestati vicariae, quae est omnino singularis. Ceteroquin Papa
potestate pollet habitu et actu, episcopi tantummodo habitu, qui inde-
pendenter a R. Pontifice, in actum prorumpere nequit.

Nulla igitur conditio, nulla delimitatio per Collegialitatem Primatui
R. P. illata, sed agnitio et confirmatio dignitatis episcoporum, ad
mentem primaevae Ecclesiae, qui ...", vi consecrationis, sacrae potestatis
Christi habitualiter participes ftunt ita ut, vocante Papa, cum Papa illam
potestatem actu exercere valeant in universam Ecclesiam.

Suprema potestas R. Pontificis integra manet, quae tamen quando
episcoporum participatio accedit, sollemnior ac etiam suavior evadit.

Ita Vaticanum II doctrinam Vaticani 1 non laedit, sed feliciter inte-
grat et complet.

Ceteri numeri (23-27) praecedentis consectaria referunt, nempe de
relationibus episcoporum quoad propriam dioecesim et quoad totam
Ecclesiam (n. 23); de ministerio episcoporum iuxta missionem a Christo
ipsis concreditam (n. 24); et in specie de munere docendi (n, 25); sancti-
ficandi (n. 26) et regendi (n. 27).

De quibus non est ut dicam nisi haec praecipua:

1) Episcopus, ut collegii membrum, etiam extra Concilium, prae-
ter pastoralem sui proprii gregis curam, sollicitudinem quoque de totius
Ecclesiae bono in se fovere debet, praesertim vero de Missionibus adiu-
vandis ad Regnum Dei dilatandum.

2) Episcopi in orbe dispersi, quando unanimes inter se et cum
R. Pontifice aliquam veritatem de fide et moribus docent, charismatis
infallibilitatis participes fiunt (n. 25).

3) In eodem n. 25 clarius quam in Vaticano T determinatur
natura, vis et extensio infallibilitatis R, Pontificis, praesertim quoad
eiusdem sententiarum infallibilitatem et absolutam independentiam a
quacumque auctoritate, salvo tamen nexu definitionum cum divina re-
velatione,

4) Potestas regendi proprios subditos episcopis agnoscitur plena

et ordinaria, quae quidem a potestate R. Pontificis nullo modo eliditur
vel impeditur, quinimmo corroboratur (n. 27).

5) In toto schemate episcopale munus, praeter rigidam formu-
lationem iuridicam, exhibetur quodam pastorali sensu perfusum, qui
episcopum, non ad instar alicuius provinciae praefecti, sed ad imagi-
nem evangelicam Boni Pastoris redigit.

Utinam, approbato schemate, potestas sacra episcoporum, semper
R. Pontifici subordinata, minus tamen ligaminibus praepediatur ac li-
bertus exercenda cum fiducia sinatur!

IT - De obiectionibus contra Collegialitatem

Difficultates moventur;

1) ex praesumpta novitate vocis « Collegium »; at a peritis osten-
sum est vocem illam, una cum aliis (Ordo, Corpus) inde ab antiquis
temporibus usitatam esse (/. ¢., pag. 89 vol.);

2) ex sensu iuridico, qui ad normam iuris romani voci Collegium
tribuitur; sed in textu ille sensus minime adoptatus est; etenim vox illa
adhibetur una simul cum aliis (Corpus, Ordo), qui sensum iuridicum
non prae se ferunt; ceteroquin membrorum aequalitas, quam ius pro
Collegio postulat, omnino excluditur ob pluries affirmatum munus
R. Pontificis ut Collegii Capitis;

3} ex perperam intellecta relatione inter episcoporum Corpus et
R. Pontificem, ac si Collegium esset Corpus episcoporum a R. Ponti-
fice avulsum, dum econtra utriusque inseparabilitas pluries et expli-
cite in textu affirmatur; ...°

4) ex eo quod in textu asseritur episcopum, vi suae consecratio-
nis, in Collegium inseri ac simul sacrae potestatis subiectum aptum ac
particeps constitui; attamen in textu cautum est ne talis antiquae veri-
tatis assertio Primatui R. Pontificis quomodocumque noceat; etenim
clare edicitur episcopum in Collegium inseri non tantum consecratione,
sed etiam communione cum Capite Collegii et ceteris membris (n. 22,
in fine alin, 1); ac praeterea Episcopos potestatem divinitus acceptam
absque R. Pontificis nutu ..." exercere non posse. Ceterum doctrina Va-
ticani I de R. Pontificis Primatu, initio cap. III, recolitur atque uti
propria huius S. Synodi proclamatur. Denique in numeris examinatis
plus quam viginti vicibus mentio fit de Petri eiusque Successorum su-
prema praerogativa,..”

At subtilioribus obiectionibus in aula nuper lectis obviandum est.
Sane:
a) provocatur ad definitionem Vaticani I de Primatu, ubi dicitur

R. Pontificem non tantum « potiores partes » habere sed totam pleni-
tudinem supremae potestatis,

Resp. Nullibi in textu nostro illa definitio impugnatur; etenim,
uti vidimus, unica asseritur potestas suprema Papae et episcoporum in
Collegio coniunctorum, servata tamen Papae potioritate in quantum
est Caput Collegii et Vicarius Christi, cui plenitudo potestatis singu-
lariter competit.

b) Potestas suprema episcoporum etiam extra Concilium Oecume
nicum non probatur ex M¢. 18 neque ex traditione.

Resp. Partim tantum, uti diximus, probatur illa potestas ex
Mt. 18 collato cum M¢. 16, sed sat bene probatur ex Mz, 28.."°

Traditio primaevae Ecclesiae satis suggerit tamquam fidei regulam
consensum episcoporum in docendo una simul cum R. Pontifice. Item
attendendum est ad auctoritatem peculiarem synodorum episcopalium
et ad alia elementa quae periti in historia #lustrant.”

Pius IX de Immaculata Conceptione, Pius XII de Assumptione
sententiam episcoporum in orbe dispersorum rogarunt et magni fecerunc
ad dogmata definienda.

Id quod Pius XII docet in Enc. Mystici Corporis de derivatione ...
potestatis episcopalis a Christo per R. Pontificem, non contradicit textui
nostro, ubi illa potestas, etsi a Christo derivata, nonnisi dependenter
a R. Pontifice intelligitur tum quoad exsistentiam (propter structuram
organicam Ecclesiae ..."") tum quoad exercitium...”

¢) Distinctio inter potestatem eiusque exercitium non consistit.

Resp. Potestas, etiam iurisdictionis, facultas agendi est, quae
cum ipso actu exercito confundi nequit. Exempli gratia Sacerdos facul-
tatem absolvendi peccata recipit in s. ordinatione, quam quidem exer-
cere nequit sine episcopi nutu, excepto periculo mortis.

d) lurisdictio in potentia non concipitur, cum ipsa actum exigat
necessario.

Resp. Cf. numerum praecedentem. Episcopi tamen potestate in
Ecclesiam universalem donantur vi consecrationis secundum rationem
non quidem potentiae oboedientialis, sed potentiae activae vel disposi-
tionis virtualis...”

Si in relatione inter episcopos et R. Pontificem quoad potestatem
sacram, tum in Concilio tum extra Concilium, difficultatem experimur,
mirum non est cum agatur non de humana quacumque societate, sed de
Fcclesia Christi, cuius mysterium in doctrina de Corpore Mystico in-
terlucet, Et satis etiam de difficultatibus. Si tempus et licentia mihi
concederetur textum nostrum de Collegialitate historice quoque recogi-
tarem, adiuvantibus recentioribus studiis...*

20

14

Fortasse clarior consequeretur legitimitas et opportunitas doctrinae
propositae, quae visionem juridicam Ecclesiae, inde a saec. X1 invale-
scentem, visione theologica, ad mentem Ecclesiologiae S. Augustini et
aliorum Patrum, apte integraret.

Satis sit innuere in Concilio Tridentino conceptum de potestate
episcopali in totam Ecclesiam vi ipsius consecrationis, apud multos Pa-
tres deprehendi, etiam apud illos qui iurisdictionem episcoporum quoad
singulas diceceses a Papa conferri tenebant. Quae senteniia non desi-
deratur in periodo post-tridentina.

Concludo...”

Schema nostrum non novis innititur opinionibus, sed puris hausti-
bus Ecclesiologiae Pattum, quae doctrinae paulinae de Corpore Mystico
magis adhaeret ideoque menti Christi magis consonare videtur. Ad hanc
Ecclesiologiam iam multi redeunt Theologi post Enc. Mystici Corporis
editam, in qua aspectus iuridicus ac hierarchicus Ecclesiae aspectu super-
naturalis vitalitatis ... completut.

Exinde patet ipsam Ecclesiae structuram talem esse, iam in linea
ontologica, ut varia elementa indissociabili modo cohaereant juxta hie-
rarchicam subordinationem, fidelium nempe sacerdotibus et episcopis,
episcoporum Papae, Papae Christo, Nulla vita, nulla potestas in tali
organismo esse concipitur quae a Christo, Capite invisibili, non profluat
ut per Petrum et episcopos usque ad fideles perveniat. Item quoque in
linea operativa®™

Quamvis in hac compagine personae serventur, tamen nemo sibi
est, nemo sibi vivit, sed omnes ad unitatem in Christo conspirant,

Itaque nec Christus a Corpore suo Mystico, nec Petrus a Christo
Capite, nec Petrus a Collegio episcopali, nec Episcopi a Petro avulsi
umquam considerari vel consistere possunt...”

In hac mira unitate essendi et operandi, humana et divina, optime
inseritur Collegialitas, atque ideo complexa pulchritudo Sponsae Christi
refulget.

In oratione: ' Sinite me relationi meae protestationem praemittere aliquam.
In hac sollemni sessione, ego loquor non ut assessor Sancti Officii, sed ut simplex
episcopus Thebaidis, Vox igitur clamantis ex deserto, non tamen, spero, in de-
serto... 2 et debet. * fuxta suffragium quasi unanime Patrum concilia-
rivm. * Sanctissimus Dominus noster Paulus VI, fel. regnans, in sermone
prolato in ipso initio huius sessionis conciliaris, gravissimis et apertis verbis
grave onus nobis commisit, nempe expendendi ac dirimendi quaestionem theolo-
gicam de episcoporum potestate, quae iam parata erat in Vaticano 1. En verba:
« Superest ut tractatio de hac doctrina (...} praesertim de natura et munere eorum
qui apostolorum sunt successores (...) eiusdem disceptatio, quae in hac ipsa re

vertitur prae cetetis esse videtur maioris momenti atque prudentiae. Haec eadem
res in posteritatis memoria peculiarem notam sine dubio tribuet sollemni huic
Synodo, historia sane dignae. Eius est quasdam theologicas controversias easque
laboriosas dirimere; de Pastotum Ecclesiac patura et {...) munere constituere ».
Haec sunt verba Romani Pontificis, quae invitant nos ad dirimendam quaestio-

nem hanc. * et quae adhuc citcumferuntur etiam modo occulto, quod dolen-
dum est. 6 et alia id genus. 7 jam. *  humane et. ? sicut iam
factum est. " sed non omnia possunt dici in hac aula. " et quidem.

2 Dominoe. B Quod quidem maiorem vim sibi vindicat ex eo quod Patres
Concilii illius toti etant in tutando Romani Pontificis Primatu. Potest conferri prae-
clarum opus Patris Betti, Lz costituzione domwiatica Pastor Aeternus. * epi-
scopi. 5 legatur igitur attente! % quomodocumque expresso. 7 in
capite quod agit de potestate episcoporum, 18 (5. Matthaeus, coius festum
hodie colimus, adiuvet!). ¥ illustrare solent. A nempe, 2 per mo-
dum societatis ordinatae, # Sed documenta pontificia creationem ipsius pote-
statis in episcopis per R. Pontificern minime iubent sed, dixerim, prohibent.
B vel actus primi, sicut multi theologi conantur sese exprimere, Contra hanc
doctrinam, difficultas conflatur ex illa exaggerata discriminatione duplicis pote-
statis, ordinis nempe et iurisdictionis, antiquis fere ignotae. Nam verius in Eccle-
sia generice una est potestas, et quidem sacra, in iure divino fundata, quae in
varias species dispescitur secundum obiecta varia ministerii salutis, Nota charac-
teristica iurisdictionis est adsignatio subditorum, quae, in societate ordinata, a
Superiore fieri debet. Haec tamen adsignatio, sew missio canonica, uti dicitur,
quae nunc fit per R. Pontificem, antiquitus per patriarchas vel per aliquot episco-
pos fiebat, ut innwitur n, 24, In quocumgue casu, missio theologice intelligi debet
non ut creatio ipsius potestatis, ut accidit in lure civili, sed ut permittens exerci-
tium potestatis quae sacra est et sacra manet, * quae iam prodiere istis
diebus, possumus dicere; cito e. g. Alberigo, qui est laicus sed bene scripsit de
hac re; P. Beltrams S.I., qui in plutibus articulis hanc rem bene illustravit sub
aspectu historico et theologico. ¥ Tale est schema quod commissio doctrinalis
per me, tuta conscientia vobis iudicandum et adprobandum proponit. Res gravis
est. Ideoque vestram ponderationem atque Spiritus Sancti specialem illumina-
tionem postulat. % bene, 7 ordine operativo. % Non igitur frag-
mentalismus, sed organica unitas.

Exc.mus P. D. ALOISIUS EDUARDUS HENRIQUEZ JIMENEZ
Episcopus tit. Lamdiensis, aux. Caracensis
RELATIO DE NN. 28-29

DE PRESBYTERIS ET DE DIACONIS

Praenotanda generalia

1) Plures Patres — citciter 226, inter quos PP. Conferentiarum
Episcopalium Neerlandicae, Brasiliae, Indonesiae et Venezuelae — po-
stulaverunt ut numetus 15 « De presbyteris et diaconis » immediate

post explanatam doctrinam « De episcopis » reponeretur; sic autem ordo
magis logicus obtinetur; dum e contra, locus in priori schemate presby-
teris et diaconis adsignatus materiac continuitatem rumpit.

2) Similiter plurimi postulaverunt ut paragraphus de presbyteris
amplificaretur, nam presbyteri partes conspicuas in vinea Domini exer-
cent, et latior et profundior de eorum muneribus expositio optanda est,
etiam respectu habito ad schema « De clericis ».

3) Series emendationum et votorum Patrum ipsam materiam tractan-
dam indicaverunt. Et has indicationes obsequentes nova redactio con-
fecta est...

In primis formula generalis introductoria de Potestate Sacra quae,
vario gradu, variisque subiectis in Ecclesia legitime demandatur, et sic
ministerium ecclesiasticum divinitus institutum exercetur ab illis qui iam
ab antiquo episcopi, presbyteri et diaconi vocantur.

Deinde indicantur relationes inter presbyteros et Christum Summum
Sacerdotem; inter presbyteros et episcopum, inter presbyteros ad invi-
cem et denique ipsorum relationes ad populum Dei.

Ad modum conclusionis insistitur super unitate in corpote presby-
terali prosequenda, praesertim nostro tempore.

Breviter sublineare sufficiat huius numeri momentum pro sacerdo-
tum vita spirituali, necnon pro activitate pastorali et utriusque cleri
apostolatu.

Textus vero non simpliciter repetit ea quae iam a Concilio Triden-
tino clarissime de sacerdotio Novae Legis definita fuerunt, et quae Ro-
mani Pontifices praesertim recentiorum temporum expresse docuerunt:
sed ea in lucem profert quae, nostro tempore maximi sunt momenti pro
activitate pastorali et ecclesiae apostolatu.

Ad paragraphbum 1*". « Potestas sacra tum ordinis tum iurisdictio-
nis, quae ex missione Christi in episcopis residet, vario gradu variisque
subiectis in FEcclesia legitime demandatur... ». Textus tamen prior sic
sonabat: « Hierarchia, divina ordinatione instituta, constat ex episcopis,
presbyteris et ministris »,

Patres quidem huic formulae obiecerunt hierarchiam considerari
posse quoad ordinem et quoad iurisdictionem; quoad iurisdictionem vero
iure divino in Summum Pontificatum et episcopatum distingui.

In nova vero formula memoratur potestas tum ordinis tum iuris-
dictionis, quae ex missione Christi in episcopis plene residens, vario gra-
du aliis ministris demandatur. In textu abstrahitur ab ortu historico
presbyterorum, diaconorum, aliorumque ministrorum, necnon de sensu
praeciso terminorum, qui in Novo Testamento ad ipsos designandos adhi-
bentur; et asseritur, cum referentia ad Concilium Tridentinum, mini-

sterium ecclesiasticam divinitus institutum diversis ordinibus exerceri
ab illis qui iam ab antiquo episcopi, presbyteri et diaconi vocantur.

In secunda paragrapho agitur de presbyterorum relatione ad Chri-
stum; nempe de presbyteris qui, episcopo subordinati et in « sua pote-
state » presbyterali et non tantum in potestate « regendi » ab ipso pen-
dent, et qui tamen, vi sacramenti ordinis, ad Christum Summum Sacer-
dotem necessario referuntur.

Dicitur « vi sacramenti Ordinis secundum imaginem Christi Summi
atque Aeterni Sacerdotis ad divinum cultum consecrati ... veri sunt
sacerdotes Novi Testamenti ». Quidquid sit historice de nomine, sacet-
dotis tamen est sacrificia offerre, Cum iam in Novo Testamento et aevo
postapostolico Eucharistia ut « sacrificium » intelligatur; et presbyteri,
ut rectores communitatis, sint rectores Eucharistiae, sacerdotium mini-
steriale Novi Testamenti suam propriam dignitatem a Christo institutam
ostendit. Functio rectorum communitatis {(« presbyteri ») cum functione
cultica (« sacerdotes ») coniuncta apparet.

Munus quo sacerdos in persona Christi agit speciatim in cultu Eucha-
ristico exhibetur verbis Tridentini et Encyclicae Mediator Dei confir-
matur; sed etiam participatio muneris sacerdotalis Christi in praedica-
tione verbi, in administratione sacramentorum, necnon in oratione et
exemplo et, in genere, in pascendo grege apparet,

Tertia paragraphus de relatione ad episcopum.

In textu priore dicebatur episcopum in presbyteros « gratias de suae
paternae plenitudinis abundantia transfundere », qui modus loquendi
recte a pluribus Patribus minus aptus videbatur, ideo verbis illis penitus
sublatis, nova redactio, in secunda alinea confecta est, in qua, ut vidi-
mus, unicus fons sacerdotii presbyterorum in sacerdotio Christi repo-
nitur,

Nunc vero, in tertia alinea, tantum de relatione ad episcopum ser-
mo fit.

« Presbyteri, ordinis episcopalis providi cooperatores elusque com-
plementum et organum » dicuntur, et quamvis diversis officiis mancipati,
cum ipso unum presbyterium constituete affirmatur, quod clare liquet
ex fontibus antiquitatis christianae,

Deinde respicitur ad sacerdotium prout in Ecclesiis localibus exer-
cetur, quae suo modo imagines sunt ecclesiae episcopalis, et ita funda-
mentum paroeciae ponitur,

« Sub auctoritate episcopi portionem gregis dominici sitbi addictam
presbyteri sanctificant et regunt » — et non proprie « nomine eius »,
nempe episcopi, — et hoc faciendo etiam ad bonum totius Ecclesiae
respicere debent.

Propter hang, in sacerdotio et missione, participationem relatio eorum
ad suum episcopum in oboedientia et fiducia niti dicitur, cui ex parte
Praesulis paternus et amicalis affectus tespondet.

« Cum hoc corpore episcoporum et presbyterorum etiam sacerdotes
religiosi ratione ordinis et ministerii coaptantur et bono totius Ecclesiae
pro sua vocatione et gratia inserviunt ».

Multi Patres etiam sacerdotes religiosos commemoratos volunt, ut
eorum relatio ad ordinem episcopatus magis appareat; hic sacerdotum
regularium in ordine et ministerio coaptatio explicite exhibetur, ut
pateat de eorum statu et activitate in dioecesi.

Mens proinde est ut unitas presbyterii in sacerdotibus tam saeculari-
bus quam religiosis exprimatur, eiusque relatio ad unicum sacerdotium et
commune ministerium, quod a Christo per Summum Pontificem et reli-
quos episcopos derivatur,

De relationibus autem juridice determinatis et iz specie de exemptio-
#ne, non videtur hic agendum, cum in schemate dogmatico tantum expec-
tetur de relatione religiosorum ad corpus episcopale, cuius caput est
Romanus Pontifex. Unitas autem presbyterii quaestionem de exemptione
non tangit.

Ultimae tres alineae sunt novae. In quarta de relatione presbyterorum
ad invicem, affirmatur necessitas cooperationis fraternae in re spirituali,
pastorali et in ipsis curis materialibus.

In quinta de relationibus cum fidelibus, praeter curam commu-
nem erga fideles in Ecclesia Dei, quae in communitate locali praesens
est, etiam curam pro infidelibus evangelizandis, necnon pro baptizatis
qui praxim sacramentorum, vel immo aliquando etiam fidem amiserunt,
Concilium commendat.

In sexta alinea, per modum conclusionis, unitas prosequenda in cor-
pore presbyterali enixe commendatur.

Numerus 29. De diaconis

Cum de constitutione hierarchica Ecclesiae agitur, de diaconis silere
non possumus. Novus textus emendatus proponitur constans duabus ali-
neis, quarum prima de munere diaconorum in genere, altera vero de
restauratione diaconatus permanentis agit, Praesertim de hac altera quae-
stione disceptatio in Aula valde ampla fuit, ipsius etenim momentum
pastorale nemo est qui non videat,

Ad paragraphum 1.

a) Tridentino duce, de diaconis affirmatur ipsos ad sacram hie-
rarchiam pertinere, quamvis in inferiore gradu;

b) Non tamen ad sacerdotium, sed ad ministerium ordinari;

¢) Indoles sacramentalis diaconatus, utpote in Traditione et Ma-
gisterio fundata, satis in textu, quamquam caute, indicatur: « gratia sa-
cramentali roborati »; ne Concilium paucos illos recentes auctores, qui
de hac re dubia moverunt, condemnare videatur.

d) Cum de officiis diaconorum ageretur, plures proposuerunt ut
enumerentur tanquam explenda « praesertim in absentia sacerdotis »;
quae tamen incisa non placuit et de hac re in textu siletur. Etenim dia-
coni, in actuali disciplina canonica, etiam praesentibus sacerdotibus varia
officia in cura pastorali exercere possunt, v. g. quasi per modum probatio-
nis, antequam nempe ad sacerdotium promoveantur.

e} Officia diaconorum, in primis modo generali, in triplici campo
indicantur, scilicet: « in diaconia liturgiae, verbi et caritatis »,

Deinde haec officia magis specificantur, et quaedam occurrunt quae
iam in disciplina vigenti diaconis committi possunt; obsequentes tamen
votis aliquorum Patrum non solum ius hodie in Ecclesia latina vigens
respicere oportet; sed et quaedam ulteriora officia quae, sive in decursu
historiae a diaconis suscepta sunt, sive quae iisdem in posterum a com-
petenti auctoritate assignari potuerunt, ut benedictio matrimonialis, assi-
stentia ad funera.,, Haec vero duo expresse a pluribus Patribus signifi-
cata fuerunt, quia magni momenti sunt in aedificanda communitate chri-
stiana quae sacerdote caret,

Ad paragraphum 2.
In hac alinea tres quaestiones tractantur:
1) De possibilitate restaurationis diaconatus permanentis.
2) De auctoritate competenti quae hanc instaurationem inducere
poterit.
3) De quaestione caelibatus. In hac ultima exponenda, nova redactio
duplici membro constat, nempe:
a) utrum diaconatus viris maturioris aetatis, etiam in matrimo-
nio viventibus, conferri possit;
b) utrum conferri possit etiam juvenibus efformandis, quibus non
imponeretur lex caelibatus.
In singulis quaestionibus aliquantulum immorari oportet.
Ad 1) De possibilitate restaurationis diaconatus permanentis:
Pro instauratione locuti sunt quadraginta quinque (45) Patres, no-
mine tamen septingenti quinquaginta novem Patrum (759), quibus ad-
dendus numerus indeterminatus episcoporum Aequatoriae. Contra in-
staurationem vero viginti quinque (25) nomine octoginta duo (82); non
omnino clare pro vel contra locuti sunt decem (10).



216 ACTA CONC. VATICANI II — PERIODUS III

Post longam et amplam disceptationem in aula, die 30 octobris
anni elapsi, quaestio quinta Patribus in aula proposita sic sonabat:
« Utrum placeat Patribus ita apparari schema ut opportunitas conside-
retur instaurandi diaconatum, ut gradum distinctum et permanentem sa-
cri ministerii, secundum utilitatern Ecclesiae in diversis regionibus? ».
Responderunt: Placet: 1588. Non placet: 525.

Omnino observandum est, mentem schematis non esse ut huiusmodi
instauratio pro tota Ecclesia praescribatur, sed ut possibilitas et facultas
aperiatur futurae evolutioni pastorali, quin ista iam praeiudicetur. Tex-
tus itaque nullatenus impedit quominus status diaconatus in regioni-
bus, ubi necessitas restaurationis non vere habeatur, remaneat sicuti nunc
est, Bt huius possibilis instaurationis, non universalis sed regionalis, tam-
quam principium unice statuitur necessitas vel utilitas pastoralis, scilicet
intuitu boni animarum. Hoc autem omnino memini et ante oculos habere
oportet...”

Ad 2™}y Secunda quaestio vertitur circa auctoritatem competentem,
quae hanc restaurationem inducere poterit. Textus prioris redactionis,
qui sirapliciter indicabat « Praepositos Ecclesiae », nimis indeterminatus
aut ambiguus visus est. Ut iam in re liturgica factum est placuit Commis-
sioni hanc auctoritatem coetibus territorialibus episcoporum committere,
approbante ipso Summo Pontifice.

Ad 3°") De quaestione caelibatus, nempe de possibilitate diaconorum
uxoratorum.

Hic etiam summopere prae oculis habere oportet schema non inten-
dere iubere ut instituantur diaconi uzorati, nec ubique terrarum, nec pro
aliqua regione vel natione; sed tantum intendere wvult, si sic placeat
Patribus, ianuam apertam relinquere, ut hoc institutum etiam in Eccle-
sia latina possibile fiat, ubi illud ad curam animarum necessarium aut
utile videatur.

Ut iam dixi, textus emendatus qui de quaestione caelibatus diaco-
norum agit, duplici membro constat:

1) « Utrum hic diaconatus etiam viris maturioris aetatis, in ma-
trimonio quidem viventibus conferti possit ».

2) « Utrum etiam conferri possit iuvenibus idoneis quibus non
imponatur lex caelibatus ».

Inutile et fastidiose recolerentur tot argumenta, pro et contra, quae
in disceptationibus in Aula prolata fuerunt. Tantum in hac re meminisse
iuvabit: Multos fuisse Patres qui priorem hypothesim consideraverunt,
indicantes « patres familias », « homines iam coniugatos », « homines
maturos », « adultos iam catechistas », « viros probatos et uxoratos »,

« viros adultae aetatis qui experimentum zeli dederint », « viros distinctos
et graviores », « probatos et eruditos », « probatos aetate provectos »,
« viros qui seipsos sustentant »; pauci vero fuisse Patres qui iuvenes,
talem vocationem habentes, ad diaconatum efformare vellent non impo-
nendo eis legem caelibatus...’

QUOAD SUFFRAGIUM FERENDUM

Textus huius alineae varias suffragationes postulat, nempe:

Prima, de prima phrasi, in qua approbatur principium restaurati
diaconatus, scilicet: « Cum vero haec munera, ad vitam Ecclesiae sum-
mopere necessatia, in disciplina Ecclesiae latinae hodie vigenti in pluribus
regionibus adimpleri difficulter possint, Diaconatus in futurum tamquam
proprius ac petrmanens gradus hierarchiae restitui poterit ».

Secunda, de secunda phrasi, in qua determinatur auctoritas compe-
tens « Ad competentes autem varii generis territorialis episcoporum
coetus, approbante ipso Summo Pontifice, spectat decernere, utrum et
ubinam pro cura animarum huiusmodi diaconos institui opportunum
sit ».

Tertia wvotatio, de primo membro tertiae phraseos: « Supremae
Auctoritati competit decernere, utrum hic diaconatus viris maturioris
aetatis etiam in matrimonio viventibus conferri possit ».

Quarta votatio: an conferri possit etiam iuvenibus idoneis quibus
non imponatur lex caelibatus. Notandum est, quod si exitus tertiae suf-
fragationis sit positivus, transire adhuc poterit ad quartam suffragatio-
nem, nempe utrum conferri possit iuvenibus sine lege caelibatus.

Si exitus quartae suffragationis sit negativus, adhuc remanet incolu-
mis exitus tertiae suffragationis, et ultima incisa paragraphi « an e con-
tra lex caelibatus etiam pro huiusmodi diaconis firma remanere debeat »,
evidenter cadunt.

Si tamen tertia et quarta non admittantur, ipso facto statuitur ulti-
ma incisa, nempe: « an e contra lex caelibatus etiam pro huiusmodi dia-
conis firma remanere debeat ». Denique si exitus tertiae suffragationis
sit positivus, textus Concilii ita exprimeretur: « Hic diaconatus viris
maturioris aetatis etiam in matrimonio viventibus conferri poterit »,

Proinde maxime prae oculis habere oportet pro instauratione diaco-
natus vere praecipuam esse hanc tertiam suffragationem; nam si reiicitur,
nec de iuvenibus practice cogitari potest.

In oratione: ' ad n. 28 « de presbyteris eorumque relatione ad Christum,
ad episcopos, ad presbyterium et ad populum christianum ». ? Contra hanc

instaurationem quis obiicere possit haec officia ac munera diaconorum etiam a
laicis posse exerceri. Sed si ministerium ecclesiasticam, divinitus institutum, diver-
sis ordinibus exercetur, et inter illos exetcentes iam ab Aevo Apostolico diaconi
adnumerantur, convenit omnino, ut qui nunc ad ministerium Verbi, liturgiae et
caritatis pro necessitate Ecclesiae permanenter seligantur, eis manus imponantur,
ut ad rectum et fruciuosum exercitium ministerii sui gratia sacramentali roborati
sint, Ipsos nempe privare non debemus gratiis specialibus, quae per sacramen-
talem ordinationem conferuntur, 3 Recolere etiam oportet Jegem caelibatus pro
sacerdotibus nullatenus nec theoretice, nec practice in discrimen venire, Pro istis
vero firma et intacta remanere debet.

Ftiam meminisse oportet mentem maioris partis Patrum, qui in aula de hac
re disceptarunt non fuisse permittendi iuvenibus iam ad diaconatum ordinatis trans-
ire ad nuptias; nec instituendi quasi seminaria pro iuvenibus qui a lege caelibatus
liberati ad diaconatum ascendere velint. Sed tantum et unice agitur, quando et ubi,
de iudicio competenti Coetus Episcoporum, necessitas vel utilitas pastoralis id
exigat, de seligendis viris maturioris aetatis etiam uxoratis, qui fide, caritate, zelo
apostolico, necnon in rebus temporalibus sint probati.

Difficile vero, ne impossibile dicamus, videtur quomodo exinde periculum reale
contra legem caelibatus oriatur. Timor non apparet fundatus. Quia tamen aliqui
Patres diaconatum postulaverunt pro iuvenibus idoneibus quibus non imponatur
lex caelibatus, et in Concilio libertas filiotum Dei florescere oportet, etiam eis
possibilitas datur ipsorum mentem suffragatione exprimendi, et sic in textu emen-
dato secundum membrum phraseos ponitur.

Ad deminutionem denique vocationum sacerdotalium, quae ab aliquibus Pa-
tribus ex instauratione diaconatus timere videtur, animadvertendum sane est theo-
logice longe differre vocationem ad sacerdotium et vocationem ad diaconatum,
cum utrivsque muneta, etsi hierarchica, sint valde diversa.

Iuvat insuper prae oculis tenere, quod caelibatus considerari debet ut vocatio
quae ex amore amplectitur, et non tantum veluti onus quae aegre sustinetur. Haec
est et sana et, ut ita dicam, unica possibilis spiritualitas caelibatus, quod maximi
momenti quidem est pro formatione sacerdotali,

Si vero practice consideretur, notandum est quod, si possibilitas instauratio-
nis diaconatus pro solis virls maturioris aetatis, et quidem iam uxoratis, admittitur,
difficultas penitus evanescit.

Moderator: Maximas gratias agimus quattuor relatoribus, pro re-
latione diligenter et sollerter facta, et praeprimis toti commissioni doc-
trinali pro labore praesertim in hoc capite tam diligenti et salebroso.

KALENDARIUM

SUFFRAGATIONUM CAPITIS TERTII
SCHEMATIS CONSTITUTIONIS DE ECCLESIA

Huiusmodi Kalendarium Patribus distributum fuit in congregatione generali
LXXXIII, die 18 septembris 1964.

MENSE SEPTEMBRI 1964

Die 21: suffr. 1, 2, 3, 4, 5, 6.

Die 22: suffr. 7, 8, 9, 10, 11, 12.
Die 23: suffr. 13, 14, 15, 16, 17, 18.
Die 24: suffr. 19, 20, 21, 22, 23, 24.
Die 25: suffr. 25, 26, 27, 28, 29, 30.
Die 28: suffr. 31, 32, 33, 34, 35, 36.
Die 29: suffr. 37, 38, 39.

Die 30: suffr. de integro capite.

Secretarius generalis: Incipient suffragationes circa cap. IIT schema-
tis de Ecclesia.

Hodie omnes sex propositae fieri forsan nequeunt; attamen sequen-
tibus diebus tempus redimemus.

Si Patres favent stare suis locis toto tempore, suffragationes expe-
ditiores fient. Ergo rogamus Patres, ut huic nostro consilio, si ita dicere
fas est, satisfaciant.

Legitur igitur textus primae suffragationis. Videatis opusculum,
quod distributum est et inscriptum: Quaesitum circa modum suffra-
gandi schema constitutionis de Ecclesia. Conferatis paginam quintam
[ef. vol. 111, pars I, pag. 396].

Suffragatio I, n. 18 schematis [cf. vol. III, pars I, pag. 396-397].
Placetne, venerabiles Patres, textus qui lectus est, an non placet? Re-
spondeatis, quaeso.

Moderator: Nunc continuabitur disputatio de schemate de pastorali
episcoporum munere in Ecclesia.

PATRUM ORATIONES

(De pastorali episcoporum munere in Ecclesia)
1
Em.Mus P. D. PAULUS AEMILIUS carp. LEGER
Archiepiscopus Marianopolitanus

Venerabiles Patres,

Concilium Vaticanum II ducere debet ad actionem pastoralem quae
populum christianum et alios homines vere et efficaciter attingat. De
illa necessitate nos omnes solliciti sumus, immo difficultates illius officii
prememur,

Opus autem evangelizandi homines secundum mentem praesentis
Concilii certe requirit a nobis episcopis modum novum docendi et re-
gendi ecclesias nostras particulares, figuram novam actionis pastoralis.
Sed schema nostrum, quod opportune principia essentialia de actione
pastorali episcopi (in cap. II) proponit, tamen, mea opinione, munus
episcopale potius intemporale describit et in principiis nimis generali-
bus sistit.

Itaque observationes proponam illum in finem ut schema nos ex-
presse incitat: ad renovandam conscientiam quam de mundo hodierno
habemus; ad quaedam mutanda et aptanda in nostte habituali modo
docendi et regendi.

I. De apta cognitione hominum. Enixe conscii esse debemus homi-
nes, quibus nos praeconium Evangelii proferre debemus, multum dif-
ferre ab illis temporis nuper elapsi, immo continuo mutari in mundo
semper mobili.

Homo hodiernus est homo technicus qui a rebus technicis pendet et
in illis vivit culusque mens et anima ita noviter conformantur.

Homo ille novo modo se gerit erga rem religiosam et circa auctori-
tatem quae illam proponit, Spiritu criticismi imbuitur et probatam peri-
tiam exigit ab auctoritate. In materia religiosa considerationem non ha-
bet nisi erga ea quae vera et authentica sunt, et propterea confidentiam
suam dat eis qui Christi Evangeliique eius testes et humiles ministri
facti sunt. Item, omnem formam paternalismi reiiciens, renovatam habet
notionem oboedientize secundum quam proprias responsabilitates ca-
pere desiderat. '

Itaque schematis textus ne praetereat nos incitare ad homines qui-
bus missi sumus apte cognoscendos. Quod fieri deberet tum per hodierna
media investigationis sociologicae, tum mediantibus sacerdotibus et lai-
cis qui apostolatum quotidie exercent, tum etiam per nostram personalem
praesentiam inter homines, variis in locis ubi degunt et laborant.

I1. De munere docendi aptando. Ad nostrum munus docendi aptan-
dum, tria mihi videntur peculiariter opportuna.

a) Tali modo loqui debemus, ut auditi et intelligi possemus. Om-
nibus autem notum est quantum lingua sic dicta ecclesiastica sit anti-
quata, artificialis, abstracta, a vita seiuncta, quandoque falsam pruden-
tiam sapiens. Saepe haec est ratio cur in deserto praedicamus,

b) Integrum et authenticum mysterium Christi docere debemus
non autem elenchum et indicem earum rerum quae vitandae sunt. In
doctrina proponenda res secundariae, ut devotiones peculiares, non
usurpentur locum doctrinae essentialis.

¢) Sermo noster humilis sit. Ne usurpemur auctoritatem in sol-
vendis problematibus quae ad competentiam Ecclesiae non pertinent.
Sedulo et prudenter distinguamus inter doctrinas certas et opiniones
theologicas, numquam fidem fidelium onerantes ultra id quod est neces-
sarium. In spiritu humilitatis, e contra, cum sacerdotibus et fidelibus
inquiramus cognitionem semper profundiorem Evangelii.

II1. De munere regendi et pascendi renovando. Ut dioecesis ordi-
nate moderetur, requiritur continua communicatio inter episcopum et
fideles sacerdotesque eius.

Nobis enim multi fideles obiiciunt nostram ignorantiam eornm vitae
conditionum et eorum difficultatem dialogum instituendi nobiscum. Alia
ex parte, mens episcopi saepe ignoratur, quia media apta non adhibentur
ut efficaciter omnes attingat. Opportunum ergo apparet ita renovare
curiam dioecesanam, ut vivum sit instrumentum totius Ecclesiae dioe-
cesanae; ad hoc autem peculiariter necesse est ius quod Capitulum regit
funditus recognoscere.

Denique, ad nostram pastoralem sollicitudinem etiam pertinet reno-
vatio aspectus nostri exterioris coram populo. De vestibus, de insignibus
nostris, de appellationibus et de stylo vitae nostrae saepe in hac aula
iam locutum est. Forsan praesens decretum pastorale aptus locus esset
ubi formularentur, in spiritu humilitatis et paupertatis, principia reno-
vationis in hac materia. Dixi.

Textus additus:

De curia dioecesana (art. 25).

In art. 25, loquitur de duplici coetu efformando ad episcopum adiuvandum:
1) de quodam senatu vel consilio (v. g. capitulo cathedrali}, quod curam haberet
divecesanage administrationis; 2) de consilio pastorali cui pertinerent ea quae ad
pastoralia opera spectant.

Haec distinctio quamdam partitionem regiminis dioecesanae proponit: ex
una parte regimen admrinistrativum, ex alia patte regimen pasfordle.

Attamen illa distributio regiminis in duo consilia mihi videtur gravia incom-
tmoda afferre, Ipsa sua natura separatio difficultates et conflictus gignit qui wvel
unitatem tregiminis frangit vel actionem Episcopi impedit et debilitat. E contra
intra eumdem coetum, pacifice et fructuose componuntur diversi aspectus eius-
dem gubetnii.

Res iuridicae et res oeconomicae (quae sub verbo « administratio » tradi-
tionaliter veniunt) sane distinguendae sunt a rebus pastoralibus; ab illis autem
separandae non sunt. Illae enim diversi ordinis sunt ad invicem dependentes
ita ut, verbi gratia, ea quae in ordine oceconomico decernuntur consequentia ha-
bent in ordine pastorali, et vice versa.

Ergo magni momenti videtur consilia dioecesana quae episcopo assistunt non
multiplicare, sed e contra in unum consilium congregare omnes qui diversis sub



222 ACTA CONC. VATICANI II — PERIODUS III

aspectibus regimini dicecesis immediate participant. Sane constitutio illius unici
consilii, secundum diversitatem conditionum et locorum, diverso modo fieri debet.
Praeterea saepe et multis in locis difficilem reformationem Capituli exigere
poterit.

Ttaque ut episcopi adiuventur et incitentur ad necessarias mutationes operan-
das in curia dicecesana, sequentia propono:

In art. 25, incitatio ad consilia dicecesana suprema duplicanda in dioecesi
vitetur; e contra, textus schematis proponat, propter unitatem et efficacitatem
regiminis, ut in unico consilio pastorali coadunentur ii gui, sive in rebus admini-
strativis, sive in rebus pastoralibus, responsabilitatem dioecesanam habent.

In textu schematis proponatur aptatio C.I.C. ita ut removeantur impedimenta
turidica Capituli {v. g. inamovibilitas) quae obstant actioni gubernativae hodie
requisitae. Actio enim pastoralis hodierna quoddam « mobilismum » requirit cui
respondere nequit Capitulum in sua figura iuridica actuali.

De religiosorum apostolatu in dioecesi (art. 33).

Mihi in genere placent principia quae formulantur in schemate relate ad
apostolatum religiosorum in dicecesi. Videntur peculiariter opportuna et consen-
tanea bonae otdinationi apostolatus ea quae pag, 20, n. 3, affirmantur de exem-
ptione religiosorum, nempe exemptionem ordinem Institutorum internum potis-
simum respicere,

Vellem autem ut ad mentem illius principii emendetur n. 2 etusdem paginae.
Etenim in illo numero dicitur: « Religiosi in externum apostolatum Immissi,
spiritu religionis proprize imbuti semper sint oportet ».

Haec autem affirmatio mihi videtur ambigua. Significare enim potest Reli-
giosos apostolatum eorum externum exercere debere secundum mentem ipsius
eorum religionis. Quod saepe nullo modo convenit, Multo differt doctrina spiri-
tualis (de cetero optima) talis Ordinis a spiritu qui moderari debet motus Actionis
Catholicae wvel patoeciam,

Ut ergo magnae difficultates vitentur, propono ut illa textus ambiguitas cla-
rificetur.

Secretarius generalis: Legitur 11 suffragatio, melius: textus IT suf-
fragationis. Videatis pag. 6, n. 19 [cf. vol. III, pars I, pag. 397].

Quaeritur etiam hic utrum placeat an non placeat hic textus per-
lectus.

2
Em.mus P. D, CAROLUS carp. CONFALONIERI

Venerabiles Patres,

In memoriam revocans quae in hac Aula opportune dicta sunt de
emigrantium pastorali cura (conferatis art. 18 schematis), liceat propo-
netre ut maximum momentum tribuatur pastoralibus officiis ad negotium
migrantium quod spectat, quod fere ubique in dies percrescit, suum in
singulis nationibus praebens peculiarem aspectum; dicimus nempe: mi-

grantes ad exteras nationes, migrantes intra eiusdem territorii fines,
nomades, maritimos ac fluviales navibus pergrandia flumina percur-
rentes, et ceteri,

Res hodie tam gravis aestimanda, ob eius varias necessitudines: re-
ligiosas scil., morales et sociales, ut non amplius unius dioecesis aut
unius provinciae novam curam expostulet, sed concordia studia vires-
que unitas conferentiarum episcopalium.

Vobis, venerabiles Patres, nota est de hac re provida illa Consti-
tutio Apostolica Exsul Familia: post duodecim tamen annos ab illius
promulgatione atque actuosa exsecutione, aliquis forsan considerare po-
test an quaedam normae recognoscendae, quaedam addendae, quae sem-
per novis iugiterque huius temporis increscentibus postulatis satius
respondeant,

Quapropter in supracitato n. 18 schematis, pag. 13, lin. 16, tam-
quam secundum comma hunc vel huic similem textum submisse pro-
pono inserendum:

« Commendat Sancta Synodus ut episcoporum conferentiae prae-
sertim nationales urgentioribus migrationum quaestionibus sedulo stu-
deant et aptis instrumentis ac institutionibus, spirituali migrantium cu-
rae, concordi voluntate viribusque unitis consulant atque faveant, iuxta
normas ab Apostolica Sede statutas vel statuendas, temporum, locorum
ac petsonarum condicionibus apte accommodatas ». Gratias.

Exc.mus P. D. IOANNES NUER
Episcopus tit. Phatanensis

Propter rationes peculiares, renuntio; sed interventum meum secre-
tariatui generali iam remisi. Gratias.

Textus scripto traditus:
De cura animarum sacerdotum apostaticorum.

1. Thesis. Propono ut conditio sacerdotum, qui post ordinationem in voca-
tione sacerdotali quacumque ex causa perseverare non potuerunt, ita in posterum
reordinanda sit ut ipsi regulariter ad Sacramenta accedere, familiam sibi effor-
mate et plena pace cum Matre Ecclesia vivere possint.

2. Disciplina traditionalis. Propositio haec ecclesiasticae disciplinae, hucusque
vigenti, permultis ex causis opponitur, Existimo enim quod malum pro semetipsis,
malum pro societate, malum et pro Ecclesia in actuali situatione retinendi sunt
ex-sacerdotes. 1, Malum pro semetipsis. Animadvertendum est quamplures nunc
in orbe catholico exstare ex-sacerdotes. (Qui omnes, eo quo ex sacerdotali defe-
cerint vocatione, in pessima conditione wversantur. Statum clericalem derelique-
runt. Statum matrimonialem inire prohibiti sunt, Si peccant, a paenitentiae Sa-

cramento arcentur. Quid igitur ipsis proponitur? Ut redeant. Si non possunt: ut
progrediantur per viam quae ad perditionem ducit. Nunc guaero: an FEeclesia,
Mater dulcis, Redemptoris Sponsa tam faciliter perdere patiatur eos qui inter
redemptos praedilecti fuerunt. 2. Malum pro societate. Mulierem habent ex-sacet-
dotes, filios generant, amicos colunt, collaboratores cognoscunt. Omnes sui, suam
in unum proclamant poenam. 3. Malum tandem pso ipsa Ecclesia. Ipsi enim,
actualibus perplexi anxietatibus, ab Fcclesia reiecti, contra Ecclesiam militant,
Societatibus nomini christiano adversis adhaerentes, ipsis ex historia ecclesiastica,
quippe qui in ea melius edocti, deteriora afferunt argumenta ad eius albam deni-
grandam stolam. Et ita, illi qui apostoli bonitatis praeelecti fuerunt, contamina-
tionis magistri efficiuntur, Non enim aliter super terram humanam iustitiam pa-
nemque quotidianum obtinere possunt,

3. Possibilitas et utilitas novationis, Cur, vero, contraria contratiis non curan-
tur? Malumus et in hoc malum in bono vincere, apostoli Pauli ductu. 1. Caeliba-
tus sacerdotibus perpetue iniunctus a lege mere ecclesiastica pendet. Tunc quidem,
quod anteactis temporibus prudenti fortitudine imposuit Ecclesia. nunc materna
bonitate obrogare patest. 2. Quod enim hic, Concilii occasione suadetur, historia
nobis confirmat, Eeclesia orientalis, traditione suffulta, eum a caelibatu solvit im-
pedimento qui a vinculo sacerdotali solvitur. Ipsa latina Ecclesia, post gallicam re-
volutionem, exemplum dedit. 3. Non de bono ad malum, sed de sacramento ad
sacramentum, i. e, de Ordine ad matrimonium transeunt sacerdotes. De cetero:
si matrimonii et sacerdotii compossibilitas admittitur antea, sicut in FEcclesia
orientali in qua sacerdotes saeculares nubent, possibilitas permanere potest et
postea ut sacerdotali characteri addatur mattimonium. 4, Non obstat illatio: ista
concessione et alils via aperietur ut, relicta sacerdotali disciplina, facilins ad ma-
trimonium convolent, Minime: quia vocatio Dei gratia est; et quidem vocatio sacet-
dotalis vocationi matrimoniali praefertur. Inde qui vere vocati sunt melius pro
peius commutare nolunt, Hoc vocatio religiosa comprobat, Sanctimoniales, e, g.,
monasteria relinquentes, dispensatione prachabita matrimonium ineunt. Quis nunc
diceret quod omnes moniales, propter praefatam possibilitatem, ad matrimonium
turmatim convolant? Immo contrarium observatur. Dilatantur monasteria et mo-
niales, debilioribus exutae elementis, meliores reperiuntur, 3, Tandem: ex-sacer-
dotes, si Ecclesiae amici et filii dilecti permanent, ipsi Ecclesiae quamplurimum
proficere possunt quippe qui, ampliori doctrina edocti et virtutis excellentia im-
buti, praeclari apostoli veritatis et bonifatls in eorum familia, in societate et in
Ecclesia existere possunt. Quod faciat Concilium.

3
Exc.mus P, D, HENRICUS ROMULUS COMPAGNONE
Episcopus Anagninus

Venerabiles Patres,

Sermo mihi est de materia quae continetur in nn, 26-33 nostri sche-
matis de pastorali episcoporum munere in Ecclesia..

Sequentia tantum notare velim.

1. In n. 26 laudabiliter unio sacerdotum dicecesanorum cum suo

episcopo intimior subintelligitur esse quam mere disciplinaris aut iu-
ridica,

At insufficienter exprimitur sive cum dicitur: Sacerdotes dioecesani
« unum constituunt presbyterium atque unam familiam, cuius pater est
episcopus », sive cum dicitur eorum necessitudines cum episcopo « vincu-
lis potissimum supernaturalis caritatis » inniti debere.

Certo certius fundamentalis ratio unitatis eorum cum suo episcopo
consistit in hoc quod ipsi ut sacerdotes ita se ei plene et stabiliter tra-
dunt ut eorum sacerdotium fial veluti extensio sacerdotii illius pro
omnibus necessitatibus pastoralis ministerii in bonum animarum.

Hoc deberet expresse dici, ut opinor, quia haec est eorum vocatio
in Ecclesia, et haec proinde est propria eorum via ad sanctitatis perfec-
tionem.

Quot bona certe venient Ecclesiae Dei, si sacerdotes dioecesani hoc
sibi persuasum habeant non solum theoretice, sed etiam et praesertim
practice!

2. In n. 29, omnino placet ut « supprimantur quaelibet iura prae-
sentationis, nominationis vel reservationis » pro paroeciarum provisione.
Motivum indicatur in hoc quod « muneris paroecialis tota ratio sit bo-
num animarum ».

* Sed nonne haec ratio valet pro omnibus beneficiis et officiis in Ec-
clesia, immo pro ipsa Ecclesia in se? Peto igitur quod haec suppressio
decernatur relate ad omnia beneficia et officia in Ecclesia. Hac in re
exprimo, et libenter meam facio, petitionem cuiusdam venerabilis Patris
conciliaris qui hac de causa hoc ipso tempore ob ius patronatus cuius-
dam viti saecularis non parvum patitur impedimentum in libero exerci-
tio sui ministerii pastoralis.

3. De promovenda ampliori cooperatione religiosorum in apostola-
tus opetibus sub episcoporum moderamine, nonnulla audivimus in hac
aula monita ne ea de causa Instituta religiosa damnum patiantur sive
in sua structura interna quae ultra dioeceseon limites evolvitur, sive
praesertim in vita religiosa ducenda secundum propriam indolem et
proprium spiritum.

De hoc aestimationis signo a Patribus vitae religiosae exhibito in-
time gavisus sum non solum ut religiosus verum etiam ut episcopus,
cum perspectum habeam religiosos tunc tantum bono non effimero ipsa-
rum dioecesium adiumento esse cum vitam religiosam iuxta genuinum
spiritum proprii Instituti sincere et intense vivunt.

Verum aliqua notare velim quae, puto, praecipua anxietatis motiva
dissipare poterunt; eo vel magis quod ipsemet membrum fui subcommis-
sionis mixtae quae ad redactionem huius textus adlaboravit.

15

Textus prouti iacet est brevissimum extractum, potius quam com-
pendium, ex accuratissimo et satis amplo schemate quod apparatum
fuerat, ceteris remissis ad commissionem de Codicis revisione.

In hoc textu remanserunt quaedam generaliora in quibus vix non
unanimis omnino fuit membrorum subcommissionis consensus. Scil.:

1. Providendum omnino est ingravescenti animarum necessitati
in mundo hodierno, ob quam innumeri Sacri Pastores enixe petierunt
ut omnes FEcclesiae vires amplius et efficacius ad apostolatum con-
currant.

2. Praesupponitur quoque religiosos ut tales, propter sui status
intimiorem coniunctionem cum Christo et cum Ecclesia, peculiari ra-
tione teneri ad bonum animarum procurandum.

Sed accurate notatur in textu eos imptimis teneri ad illud promo-
vendum « oratione, expiationis operibus et propriae vitae exemplo ».

Relate ad opera exteriora clare distinguitur inter Religiones « quae
ex instituto vitam contemplativam profitentur » et alias quae ob indolem
proptiam et proprium spiritum etiam operibus extetioribus incumbere
debent in bonum animarum.

Quantum ad istarum exteriora opera duo supponuntur principia
omnino firma et in vita Ecclesiae, ratione quidem prorsus diversa, ne-
cessaria: ) Munus apostolicum episcopi in territorio suae dioeceseos.
5) Necessitas conservandi Ecclesiae universae et animarum bono Insti-
tuta religiosa in tota sua vitali organizatione et praesertim in integritate
indolis seu spiritus proprii, quae a varietate actionis Spiritus Sancti in
Ecclesia derivatur.

Ut haec duo principia sarta tectaque maneant, tura et obligationes
utriusque partis, episcoporum nempe et religiosorum, debent prudenter
contemperari. Ad hoc inservient ponderata praescripta legislationis fu-
turae et, in nostro textu, mutua episcoporum et superiorum religioso-
rum conspiratio, et quidem in variis gradibus; sicut videri potest in
pag. 20, linn, 11-15 et 16-19, et pag. 21, linn. 12-14 et 15-18.

Fateor tamen in textu haberi formulam quam puto nimis indeter-
minatam et periculosam. Scil. in pag. 20, lin. 28, ubi indiscriminatim
dicitur religiosos exemptos in singulis dioecesibus episcoporum iurisdic-
tioni subesse « prout horum pastorale munus perfungendum et ani-
marum rite ordinanda curatio requirunt ».

Quis cavebit quominus episcopus quispiam in mundo, laudabili
quidem zelo pastorali motus, abutatur facultate tali modo amplo et in-
determinato expressa? Omnino requiritur ut legislatio futura determi-
net limites non transgrediendos. Sed interim ad illam legislationem ap-
pellare oportet.

Hoc facile potest fieri introducendo in textum verba « ad normam
iuris » (intelligitur: condendi), ita ut textus legatur in lin. 28: « ... Epi-
scoporum iurisdictioni subsint ad wnormam iuris, prout horum pasto-
rale munus etc. » ...°, Dixi. Gratias,

I textu scripto tradifo: ' Post rigorosam contractionem guam primitivom
schema passum est, dici vix potest ea quae hic continentur satisfacere multis ex-
spectationibus et postulatis quae de hac re tum commissionibus Concilii praepata-
torfls tum ipsis commissionibus conciliaribus missa sunt. Negue omnino perspec-
tum habeo quo sensu et qua vi ea quae, in primitivo schemate inclusa, postea
ad commissionem de Codicis relormatione remissa sunt, ut normae aut mere vota
sive suggestiones Concili habenda sint. His perplexitatis motivis quasi per inci-
dens attactis, ea quae in praesenti schemate habentur, et quatenus habentur, sub-
stantialiter placent, ? In hoc consensum habeo Unionis Romae Superiorum
Generalium Institutorum Religiosorum.

Secretarius genmeralis: Communico Patribus exitum I suffragationis:

Praesentes votantes . . . . . . . . . 2.220
Dixerunt placer . . . . . . . . . . 2.166

non placet . . . . . . . . . 53
Suffragivm nullum . . . . . . . . . 1

Ergo textus probatus est. Nunc lego textum III suffragationis
[ef. vol. III, pars I, pag. 398-399]). Ergo: placet an non placet hic
textus?

4

Exc.mus P. D. AGNELLUS ROSSI
Archiepiscopus Rivi Nigri

Venerabiles Patres,

Nomine loquor centum et octo episcoporum Brasiliae de iis parti-
bus schematis de pastorali episcoporum munere in Ecclesia, de quibus
nunc fit disceptatio. :

Duobus schematibus, scil. iis quae titulos praeferebant de episcopis
et regimine dioecesium et respective de cura animarum in unum schema
fusis, textus actualis universim sumptus prae antetioribus nobis placet.
Aptius enim videtur nobis divisus et melius coaptari menti constitutionis
de Ecclesia.

Attamen nonnulla videmus quae correctionem indigent. Dociles de-
terminationibus moderatorum, observationes nostras coarctamus ad eas
partes de quibus licet nunc disceptare,

Observatio prima exprimit sensum 87 episcoporum et refertur ad
pag. 10, linn, 1-5, ubi definitur quid sit dioecesis, Quamvis nobis videa-
tur actualem definitionem non parum anterioribus praestare, suggerimus
hanc aliam, quae videtur nobis sub aspectu theologico et logico prae-
ferenda, scil.: « Dioecesis est pars populi Dei in qua una, sancta, ca-
tholica et apostolica Ecclesia integra et plena significatur et praesens
efficitur per missionem apostolicam episcopi cum adiutorio sui presby-
terii, in communiope cum collegio episcopali eiusque capite ».

Observatio altera respondet sententiac 105 episcoporum et refertur
ad pag. 16, lin. 30. Favemus inclusioni in textum ecrum quae dicuntur
in nota 17 relate ad munera vicariorum episcopalium.

Observatio tertia, quac sensum exprimit episcoporum 70, refertur
ad pag. 18, linn. 28-31, ubi de parochis ob ingtravescentem actatem
impeditis ab officio rite adimplendo.

De istis en sententia nostra:

De parochis invalidis idem prorsus statuatur quod pro invalidis
episcopis statutum fuerit. Secundum nostram mentem vero sequens sit
providentia pro utroque casu: invalidus ne invitetur neve inducatur
quidem ad renuntiationem, sed ut capiti familiae integrum ei sit in me-
dio filiorum suorum postremos vitae suae dies degere. Cum autem bo-
num animarum id postulet, competens auctoritas coadiutorem ei adiun-
gat cum iurisdictione plena et exclusiva, qui titulari defuncto ipso facto
succedat.

Denique iudicio Patrum subiicimus tres observationes quae referun-
tur ad par. 33, pag. 19-21, ubi de relationibus inter religiosos et Ordi-
narios locorum agitur:

Et primum quidem, nonaginta octo episcopi optant ut perspicue di-
catur pro cuncta opera pastorali in dioecesi respondere unum episco-
pum, ceteros vero de eius responsabilitate participare.

Deinde totidem episcopi vellent Concilium decernere ut religioso-
rum opera pastoralia statuantur per conventiones scriptas ab episcopo
et superiore signatas,

Denigue, secundum opinionem 85 episcoporum, perutile esset sta-
tuere ut quotiescumque episcopus et superior religiosus dissentientes
nequiverint ad consentionem venire, ad commissionem virorum e con-
ferentiis episcoporum et religiosorum delectorum casum solvendum con-
credant. Dixi.

[Consenserunt] Em.mus P. D. Jaime de Barros Cémara; exc.mi PP. DD.
Daniel Tavares Baeta Neves, Helder Pessta Chmara, Walmor Batu Wichrowski,
Jodo Rezende Costa, Eugenio de Araujo Sales, Jorge Marcos de Oliveira, Se-

verino Mariano de Aguiar, José de Medeiros Delgado, Luiz Gonzaga Peluso,
Francisco Austregésilo Mesquita, Jos¢ Lamartine Soares, David Piciio, Ber-
nardo José Bueno Mieli, Clemente Isnard, Climerio Almeida Andrade, Felipe
Tiago Broers, Manocel Tavares de Araujo, Wilson Laus Schmidt, Martinho Michler,
Eliseu Maria Corelli, Altivo Pacheco Ribeito, Vivente Paulo Aranjo Matos, Alfonso
Matia Ungarelli, Paulo Hipolito de Souza Liborio, Alberto Etges, José Terceiro
de Souza, Tiago Ryan, Giovanni Gazza, José Martenetz, Camillo Faresin, Fran-
cisco Zayek, Augusto Peird, Jodo José da Motta e Albuquerque, Bernardo Norker,
Armando Cirle, Ladislau Paz, Amadeo Gonzalez FPerrero, José Pedro Araujo
Costa, Acdcio Rodrigues Alves, José Vicente Tavora, Abel Ribeiro Camelo, Bene-
dito Coscia, Jodo Victor Tiebeek, José Alves Trindade, Tosé Lazaro Neves, Frei
Cesario Alexandro Minalli, Avelar Brandio Vilela, Afonso Niehues, Antonio
Campelo de Aragdo, José Costa Campos, Honorato Piazeta, José Maria Pires,
Anselmo Pietrulla, José Adelino Dantas, Benedito Zorzi, Oscar de Oliveira, An-
tonio Macedo, Manoel Pereira da Costa, Salomfio Ferraz, Orlando Chaves, Hugo
Bressane de Araujo, Hackson Berenguer Prado, José Nicomedes Grossi, Candido
Bampi, José Gongalves da Costa, Aristides Pirovani, Joio Hoffmann, José Euge-
nio Cotrea, Tomas Vaquero, Vicente Zioni, Candido Padim, Antonio Batista
Fragoso, Nivaldo Monte, José Bezerra Coutinho, José Mauro Alarcon Santiago,
Paulo Rolim Loureire, José de Aquino Pereira, Milton Correia Pereira, Mario
de Miranda Vilas Bdas, José Thutler, Belchior Joagquim da Silva Neto, Augusto
Carvalho, Gerardo Ferreira Reis, Alonso Silveira de Mello, Joagquim de Lange,
José Brandio de Castro, Geraldo Maria Moraie Penido, Jodo de Souza Lima,
Romeu Alberti, Epaminondas Araujo, Ruy Serra, Carlos Eduardo Bandeira de
Mello, Waldir Calheiros Novais, Jaime Luiz Coelho, Jodio Marchesi, Miguel
D’Aversa, Henrique Gelain, Arcangelo Cerqua, Alberto Ramos, José D’Angelo
Neto, Pedro Paulo Koop, Edilberto Dinkelborg, Delfim Ribeiro Guedes, Claudio
Colling, Antonio de C. Mayer, Fernando Gomes.

Secretarius generalis: Legitur textus IV suffragationis, quae erit
ultima hoc mane. Crastina fient octo suffragationes. Textus igitur hic est:
« Sicut autem permanet munus a Domino singulariter Petro ut primo
apostolorum concessum et successoribus eius transmittendum, ita per-
manet munus apostolorum pascendi Ecclesiam, ab ordine sacrato epi-
scoporum iugiter exercendum ». Placetne an non placet hic textus?

5
Exc.mus P. D. RODULFUS TOSEPH STAVERMAN

Episcopus tit. Mosynopolitanus, vic. ap. Kotabaruensis

Venerabiles Patres,

Nomine aliquot Patrum ex Indonesia ac unius ex Sinis, liceat mihi
proferre tres observationes ad schema nostrum.'
1. Prima observatio respicit n. 16 in pag. 12.

Munus regendi et pascendi describitur modo sat traditionalistico:
episcopus ut verus Pater et bonus Pastor. Descriptio impressionem ar-
chaicam facit. Figura haec respondebat quidem tempore praeterito, sed
non est accommodata aetate hodierna. Revera, episcopus debet esse pa-
stor bonus, sed... sacerdotes eius, fideles eius non sunt oves in sensu
vero! Episcopus debet esse pater verus, sed... parochi eius, vicarii coope-
ratores eius, dioecesani® eius non sunt infantes! Episcopus huius tem-
poris in hoc mundo et in dioecesi sua alio modo stare debet quam prae-
decessor eius.

Omnia quae requiruntur in moderatore moderno, etiam requiruntur
in episcopis huius temporis, Et merito! Fideles serio (vulgo « au sé-
rieux ») haberi volunt a sacerdotibus suis, vicarii cooperatores audiri
desiderant a parochis suis et omnes simul ut cooperatotes adulti cum
propria responsabilitate et cum propria inventione aliquo modo partes
habere optant in iis omnibus quae ad salutem animarum aggrediuntur.
Episcopus his votis et optatis modernis obsequi debet ac munus regendi
et pascendi exercere debet modo his exigentiis accommodato. Hisce
conditionibus impletis maiore iure a suis sacerdotibus et fidelibus ex-
spectare potest promptltudlnem oboediendi,

Breviter dictum: in n. 16 clare exprimatur munus regendl et pa-
scendi modo moderno exerceri debere.

2. Secunda nostra observatio respicit regulas 31 et 32 in pag. 127

In hoc Oecumenico Concilio aliquoties attentio requisita est pro
conditione miserrima in gua versantur sacerdotes sic dicti lapsi. Nunc
legitur ...*: « Operosa misericordia prosequantur sacerdotes qui in pe-
riculo quoquo modo versantur aut in quibusdam defecerunt ». Ex una
parte gaudio affecti sumus quia hoc verbum misericordiae locum obti-
nuit in documento conciliari; ex alia parte dolore capti sumus quia
possibilitas realisandi hanc misericordiam operosam nobis fere omnino
deest. Omni qua par est modestia rogo an de operosa misericordia logui
possimus usquedum perpauci tantum iuvari possunt, et hoc tali modo
ut rumores et fabulae fere inevitabiles sint? Sancta Mater Ecclesia mi-
sericors est erga omnes et unumquemgque, sed — utinam prudenter di-
cam — videtur Ecclesiam non velle misericordia prosequi filios illos,
quorum multi forsan non tam longe a recta via aberravissent, si prius
eis manus adiuvans potrecta esset.

Puto ergo largiorem solutionem necessariam esse, solutionem quae
vere est sighum misericordiae operosae, solutionem quae libera est ab
anxietate pro sequelis possibilibus — quae anxietas videtur sighum mo-
dicae fidei et offensa erga innumerabiles sacerdotes, qui Christo et Ec-
clesiae de die in diem fideliter serviunt — solutionem dico, quae ac-



CONGREGATIQO GENERALIS LXXXIV 231

commodata est animo fidelium modernorum et ideo sine dubio cum in-
tellectu et reverentia ab eis accipietur.

In solutione huius problematis certe ratio habenda erit differentia-
rum in diversis regionibus exsistentium. Sed haec ratio non iustificat
modum agendi sat rigoristicum in tota Ecclesia. Etiam hoc in casu per
applicationem principti decentralizationis inveniri potest solutio regio-
nibus diversis adaptata.

3. Tertia observatio respicit par. 3-4 in pag. 17-19.

Materia alio ordine disponatur ne errores orientur. Sic dicitur: « in
animarum cura procuranda primas partes habent sacerdotes dioecesa-
ni » ..>. Hoc sonat discriminans relate ad sacerdotes religiosos in cura
animarum laborantes, quasi essent cooperatores secundi ordinis. Praeterea
minus bene concordat cum passu in quo de sacerdotibus religiosis in
cura animarum laborantibus dicitur, er merito quidem®: « vera qua-
dam ratione ad clerum dicecesanum pertinere dicendi sunt... » ...",

Ideo proponimus ut prius tractetur de clero curam animarum exer-
cente absque distinctione clerum dioecesanum inter et clerum religio-
sum. In quantum enim sacerdotes religiosi in cura animarum laborant,
cooperatores sunt episcopi, aequali modo ac sacerdotes dioecesani. Om-
nes sacerdotes partem habentes in cura animarum unum cum episcopo
presbyterium constituunt.

His expositis agatur de discrimine inter dioecesanos et religiosos.
Hoc enim discrimen non respicit curam animarum, sed eos qui curam
animarum exercent. Dixi,

In textu scripto tradito: ' decreti de pastorali episcoporum munere in Ec-
clesia. 2 ac fideles, * coetum parvum inter sacerdotes nostros. * in
hoc schemate pag. 12, linn. 31-32. * (n. 26 pag. 17). ¢ deest. " (n, 32
pag. 19).

[Subscripserunt etiam] N. M, Schneiders, arch. Makassar; Quint. Pessers,
praef. ap. Kiangchow; A. Sol, coad. Amboina; N. Geise; N. Vethoeven, ep. Ma-
nado; N. v. d. Westen, ep. Pangkalpinang; W. Dumarteau, ep. Bandjarmasin;
L. v. Kessel, ep. Sintang; A, Djajasepoetra, arch. Djakarta; H. Tillemans; J. De
Reepe; Tarc. v. Valenberg, ep. tit. Comba; G. Lelegand, praef. ap.; A. Albers,
ep. Malang; A. Soegijapranata, arch. Semarang; J. Soudant, ep. Palembang;
A, Thijssen, ep. Larantuka; ]. Romeijn, ep. Samarinda; A. Hermelink, ep. Tan-
djungkarang; H. v. der Burgt, arch. Pontaniak; P. Arntz, ep. Bandung; A. v. d.
Hurk, arch. Medan; Paul Sani, ep. Denpasar; ]. Klooster, ep. Surabaja.

Secretarius generalis: Communico exitum II suffragationis:

Praesentes votantes ., . . . . . . . . 2.206
Dixerunt placet . . . . . . . . . . 2012

non placet . . . . . . . . . 191
placet inxta modum {nullum, ergo) . 1
Suffragia pulla . . . . . . . . . . . 2

Ergo textus est approbatus. Venerabiles Patres, hoc mane, tristis pet-
venit notitia piissimae mortis exc.mi Leonis Nigris, arch. Philippensis
atque secretarii generalis Pontificii Operis de Propaganda Fide. Etiam
pro anima ipsius oremus et omen repetamus quod iam fecimus initio
huius congregationis pro anima exc.mi Gawlina.

Moderator: Et sic finitur coadunatio hodierna. Proxima congregatio
generalis erit feria ITI, hora nona.

Em.mus P. D. Eugenitus card. TisseEranT: De profundis clama-
vi... etc. Reponatur Sacrosanctum Evangelium.



